
I Qiymətləndirmə prosesinin təsviri
Keyfiyyət təminatı sahəsində beynəlxalq əməkdaşlıq Avropa Ali Təhsil Məkanı (AATM) yaratmağı hədəfləyən Bolonya prosesinin mühüm elementlərindəndir. Bu işin həyata keçirilməsində əsas alət Avropa Ali Təhsil Məkanında Keyfiyyət Təminatı üzrə Avropa Standartları və Təlimatlarıdır (ESG). 2015-ci ildə başlanılan Ali təhsil sisteminin Avropa Ali Təhsil Məkanının tələblərinə daha da uyğunlaşdırılması məqsədi ilə Azərbaycan Respublikasının Təhsil Nazirliyinə dəstək göstərilməsi üzrə Tvinninq layihəsi ESG-nin Azərbaycan ali təhsilində tətbiq edilməsi imkanı verdi. Layihənin icbari nəticələrindən biri Azərbaycan ali təhsilində ESG-yə uyğun keyfiyyət təminatı üzrə standartların və təlimatların (AzST) hazırlanması və sənədin üç ali təhsil müəssisəsində sınaqdan keçirilməsidir. Azərbaycan Dövlət Iqtisad Universiteti (UNEC) seçilmiş üç ali təhsil müəssisəsindən biridir. 

2016-cı ilin aprel ayında Azərbaycan Respublikasının Təhsil Nazirliyi AzST-nin hazırlanması üzrə Layihə Qrupu yaratdı. Pilot qiyməltəndirmələr üçün hazırlanan sənəd layihəsi 2016-cı ilin iyun ayında Məşvərətçi Qrup tərəfindən müzakirə olundu. Qiymətləndirmə sahələri və meyarları üzrə rəy almaq üçün sənəd layihəsi Tvinninq layihəsinin veb səhifəsində yerləşdirildi. Pilot universitetlərə özünütəhlilil aparması üçün 2016-cı ilin payızında bir neçə təlim keçirildi. UNEC-in özünütəhlil hesabatı (ÖH) 23 yanvar 2017-ci il tarixində Tvinninq layihəsinə təqdim edildi və tərcümə olunmuş versiyası 16 fevral 2017-ci il tarixində beynəlxalq qiymətləndirmə qrupuna təqdim edildi. 2017-ci ilin fevral ayında hər üç pilot universitetə məlumatlandırma səfərləri təşkil olundu. Bu səfərlər çərçivəsində sahə səfərinin praktiki detalları müzakirə edildi. 
Pilot qiymətləndirmənin hədəfləri aşağıdakı kimi müəyyənləşdirildi: müəssisələrin strateji idarəetməsinin dəstəklənməsi, universitetin daxili keyfiyyət təminatı prosedurları üzrə kənardan rəyin verilməsi eləcə də müəssisənin keyfiyyət təminatının ESG-yə uyğunluğu barədə daxili və xarici maraqlı tərəflərin məlumatlandırılması. Pilot qiymətləndirmə əsas diqqətin tədris və təlimə yönəldildiyi institusional yanaşmaya əsasən həyata keçirildi. 
Beləliklə, ekspert qrupu Azərbaycan ali təhsilində keyfiyyət təminatı üzrə standartların və təlimatların 7 qiymətləndirmə sahəsi (Starteji planlaşdırma, İdarəetmə, İnsan Resursları, Təhsil proqramları və onların hazırlanması, Tələbələr, Tədqiqat fəaliyyəti, Tədris və təlim resursları, Dəstək xidmətləri) əsasında Azərbaycan Dövlət Pedaqoji Universitetini qiymətləndirdilər. 
Qiymətləndirmə qrupu beynəlxalq və yerli ekspertlərdən ibarət 5 üzvdən ibarət idi. Bundan əlavə, qrupa layihə meneceri daxil idi. Qrupun sədri Kristiina Tõnnisson Estoniyanın Tartu Universitetində Johan Skytte Siyasətşünaslıq İnstitunun rəhbəridir. Anar Nağıyev Azərbaycan Dillər Universitetinin dosentidir. Aytən Mirzəyeva Azərbaycan Dillər Universitetinin Təhsilin Keyfiyyəti üzrə ekspertidir. Mikko Vieltojarvi Finlandiyada Peşəkar Biznes Məzunları İttifaqının məsləhətçisidir. Şükür Sadıqov Azərbaycan Dövlət Neft və Sənaye Universitetinin son kurs bakalavr tələbəsidir. Hilla Auren Finlandiya Təhsilin Qiymətləndirilməsi Mərkəzinin qiymətləndirmə üzrə eksperti və qiymətləndirmə qrupunun layihə meneceridir. 
Hazırlıq mərhələsindən sonra qrup 3 aprel 2017-ci il tarxində Bakıda yerləşən Azərbaycan Respublikasının Təhsil Nazirliyində Azərbayacan ali təhsil sistemi ilə tanış olmaqla və sahə səfəri ilə bağlı razılaşdırılmış təlimatların nəzərdən keçirilməsi ilə işə başladı. 14 aprel 2017-ci il tarxidində qrup universitetə səfər etməyə hazırlaşdı və səfər 5-7 aprel tarixində (sahə səfərinin proqramı Əlavə 1-də təqdim olunub) baş tutdu. Üç günlük səfər çərçivəsində rəhbərlik, Elmi Şuranın üzvləri, akademik və tədqiqat heyəti, tədris köməkçi heyətin nümayəndələri, tələbələr və tələbə təşkilatlarının nümayəndələri ilə görüşlər keçirildi. Səfərin son günü qrupun gəldiyi ilkin rəy UNEC-in rəhbərliyinə təqdim edildi. Bundan əlavə, səfərin son günü qrup görüşü keçirildi və hər qiymətləndirmə sahəsinin inkişaf səviyyəsi üzrə razılığa gəldi. Qiymətləndirmə hesabatı əməkdaşlıq şəraitində və ekspertlərin səriştə sahəsi üzrə iş bölgüsü əsasında hazırlandı. Bu proses əməkdaşlıq şəraitində hər qiymətləndirmə sahəsi üzrə üzvlərin fərdi rəyinin müzakirə edilməsi ilə həyata keçirildi. UNEC-ə qiymətləndirmə hesabatı dərc olunmadan öncə onu yoxlamaq imkanı verildi. 

Qiymətləndirmə Azərbaycan Dövlət İqtisad Universitetinin hazırladığı özünütəhlill hesabatı və əlavələrə əsasən aparılıb. Qrupun xahişi əsasında sahə səfərindən əvvəl və səfər zamanı əlavə məlumat təqdim olunub. Qrup üzvləri universitetin binalarından birində gəzinti keçirib və mühazirə otaqları, kitabxana, idman zalları, auditoriyalar və digər məkanlarla tanış olublar. Cari hesabat universitetə və xarici maraqlı tərəflərə universitetin güclü tərəfləri və öncül praktikaları barədə məlumat, eləcə də universitetin daha da inkişaf etdirilməsi üçün tövsiyələr təqdim edəcək. 
II Universitetin təsviri
1930-cu ildə əsası qoyulmuş Azərbaycan Dövlət İqtisad Universiteti (UNEC) Cənubi Qafqazın iqtisadyönümlü ən böyük ali təhsil ocaqlarından biridir. Hal-hazırda, UNEC-in 4 binasında 6 fakültə (Maliyyə və mühasibatlıq, İqtisadiyyat, Bisnes və İdarəetmə, Texnologiya və Dizayn, Əmtəəşünaslıq və Türk Dünyası İşlətmə) və 36 kafedrası fəaliyyət göstərir.  4 mərkəz və 1 məktəbdə  21 ixtisas üzrə 18 mindən çox tələbə və magistr təhsil alır. Bundan əlavə, UNEC-də SABAH mərkəzi, Rus İqtisad Məktəbi, Beynəlxalq İqtisad Məktəbi, UNEC Biznes Məktəbi təhsil təmin edir. Unversitetə altı prorektorun köməkliyi ilə rektor rəhbərlik edir. UNEC-in ali qərarverici orqanı 44 üzvdən ibarət Elmi Şuradır. 

2016-2017 tədris ilində UNEC-də ümumilikdə (bakalavr, magistr və doktorantura tələbələri) 17857 tələbə təhsil alır. UNEC azərbaycan, türk, ingilis və rus dillərində təhsil verir. Bundan əlavə, UNEC-in Beynəlxalq İqtisadiyyat Məktəbində 5 ixtisas üzrə təhsil tamamilə ingilis dilində aparılır. Hal-hazırda, xarici tələbələrin sayı 470-dən çoxdur. 14 ölkədən bakalavr və magistr tələbələri vardır. UNEC-in 537 tam ştat və 362 yarım ştat akademik işçi heyəti vardır. Tədris-köməkçi heyətin sayı 180-dir. 
Milli təhsil kontekstində UNEC-in rolu, missiyası və vəzifələri Prezident İlham Əliyev tərəfindən müəyyənləşdirilib. Prezidentin UNEC üçün müəyyən etdiyi missiya ölkənin iqtisadiyyatının inkişafına töhfə vermək və iqtisadçıların hazırlanması sahəsində “dünya səviyyəli universitet” olmaqdır. 
UNEC 2015 və 2016-da bir neçə reytinq cədvəllərində Azərbaycanın aparıcı universiteti olub. UNEC ISO 9001:2008 “Keyfiyyəti İdarəetmə Sistemi” üzrə beynəlxalq sertifikat əldə etmiş ilk dövlət universitetidir. Eləcə də biznes məktəblərinin akkreditasiyasını aparan Menecmentin İnkişafı üzrə Avropa Fondunun tamhüquqlu üzvü olan ilk Azərbaycan universitetidir. 
UNEC xarici təhsil müəssisələri, Erasmus+ proqramları, 41 türk universiteti ilə mübadilə proqramları, rus və alman təhsil müəssisələri ilə yay və qış məktəbləri və London İqtisadiyyat Məktəbi və Montpellier Universiteti ilə ikili dərəcə proqramları sahəsində fəal əməkdaşlıq edir. 

III Qiymətləndirmənin icmalı (‘X’ ilə işarələnib):

	
	Tələblərə tam cavab verir
	Tələblərə əsasən cavab verir
	Tələblərə qismən cavab verir
	Tələblərə cavab vermir

	1. Strateji planlaşdırma
	
	
	X
	

	2. İdarəetmə
	
	X
	
	

	3. İnsan resursları
	
	X
	
	

	4. Təhsil proqramları və onların hazırlanması
	
	
	X
	

	5. Tələbələr
	
	X
	
	

	6. Tədqiqat fəaliyyəti
	
	
	X
	

	7. Tədris və təlim resursları və dəstək xidmətləri 
	
	X
	
	


Ekspert qrupunun qiymətləndirməsi universitetin özünütəhlil hesabatında təqdim olunan sübutlara, universitetdən alınan əlavə məlumatlara və UNEC-də 3 gün ərzində keçirilmiş müsahibələrə əsaslanır. Aşağıdakı qiymətləndirmə sahələri əsasən AzST-də əks olunan tələblərə cavab verir: İdarəetmə, İnsan resursları, Tələbələr və Tədris və təlim resursları və dəstək xidmətləri. Qrup bu qiymətləndirmə sahələri üzrə bir neçə güclü tərəf və öncül praktika, o cümlədən rəhbərliyin müəssisənin strateji hədəflərinin əldə edilməsi öhdəliyini, fəal beynəlxalq əməkdaşlıq, yüksək ixtisaslı işçi heyət, e-universitet kimi innovativ praktika müşahidə etdi. Qrup bu sahələr üzrə inkişaf etmək üzrə tövsiyələr də təqdim edib. Məsələn, tələbələrin və xarici maraqlı tərəflərin universitetin qərarvermə prosesinə və təhsilin inkişaf etdirilməsinə daha çox cəlb edilməsi.  
Strateji planlaşdırma, Təhsil proqramları və onların hazırlanması və Tədqiqat fəaliyyəti sahələri AzST-də əks olunan meyarların tələblərinə qismən cavab verir. Bu sahələr üzrə güclü tərəflər və öncül praktikalar da var. Məsələn, həm rəhbərliyin, həm də işçi heyətin bu sahələrdə uğur qazanmaq öhdəliyi və iradəsi. Qrup əsas tələblər üzrə təkmilləşdirilməli sahələr də müəyyənləşdirdi. Məsələn, rəsmi inkişaf strategiyasının təsdiqlənməsi, tələbələrin və xarici maraqlı tərəflərin UNEC-də təhsilin inkişafına cəlb edilməsi, təhsil proqramlarının məzmunun müntəzəm olaraq qiymətləndirilməsi və işçi heyətin və tələbələrin tədqiqat potensialının gücləndirilməsi. Əlavə sübutlar və təhlil aşağıdakı fəsillərdə verilib. 
Qiymətləndirmə qrupu sahə səfərini müvəffəqiyyətlə həyata keçirməyə imkan verən qonaqpərvərliyə və praktiki hazırlıqların təşkil olunmasına görə UNEC rəhbərliyinə təşəkkür edir. Eləcə də ekspert qrupu yekun hesabatı hazırlamaq üçün sübut və məlumat toplamaq imkanı verən açıq və səmimi müsahibələrə görə bütün müsahiblərə təşəkkürünü bildirir. 
Ekspert qrupu əsas güclü tərəflərin və tövsiyələrin icmalını aşağıda təqdim edir. Hesabatın hər fəsli güclü tərəfləri, öncül praktikaları və tövsiyələri ətraflı təsvir edəcək. 
Güclü tərəflər: 
· Universitet rəhbərliyi UNEC-in strateji seçimləri baxımından nəyə və nə üçün nail olmaq istədikləri barədə aydın hədəfə və realistik yanaşmaya malikdir. Universitetin rəhbərliyi arasında dərin strateji düşüncə mövcuddur. 
· Universitetin rəhbərliyi təhsil müəssisəsinin strateji hədəflərini dəstəkləməsi üçün təşkilati strukturda islahatlar aparmağa hazırdır. 
· UNEC-in bir neçə beynəlxalq və regional təşkilatlara və assosiasiyalara üzvlüyü təhsil sahəsində yeni tendensiyalar və siyasətlər barədə məlumatlı olmaq eləcə də digər universitetlərlə bilik mübadiləsi aparmaq və ikitərəfli əməkdaşlığın qurulmasına imkan verir. Universitet yeni beynəlxalq tərəfdaşlar tapmaq istiqamətində fəal çalışır və tələbələrə bir çox mübadilə imkanları verir və bu, milli kontekstdə UNEC-in güclü tərəfidir. 
· Çox sayda yüksək ixtisaslı və peşəkar işçi heyətin olması UNEC-in böyük üstünlüyüdür. 
· İşçi heyətin əksəriyyəti UNEC-də təhsilin keyfiyyətinin artırılmasını istəyir və bu, universitetə dünya səviyyəli universitet olmaq hədəfinə nail olmağa yardım edəcək əsas faktordur. 

· Diferensial Əmək haqqı Sistemi (DƏHS) akademik işçi heyətin mükafatlandırılması və dəyərləndirilməsi üçün sistematik yanaşma yaratmaq səylərini nümayiş etdirir və işçi heyətin əksəriyyəti tərəfindən müsbət qarşılanıb. 

· E-kitabxana və e-universitet vasitəsilə tədris materiallarına elektron çıxış ekspert qrupunun alqışladığı öncül praktikalardandır. 

· UNEC tədris və təlim prosesində maksimum şəffaflığı təmin etmək məqsədi ilə tədbirlər görür.

· İşçi heyəti və tələbələr Karyera Mərkəzi barədə yaxşı məlumatlıdırlar və mərkəzin işəgötürənlərlə əlaqələr vasitəsilə tələbə məşğulluğunu dəstəkləmək kimi tədbirləri təqdirəlayiqdir.  
· UNEC tədris-köməkçi heyətin rolunu inzibati yardım təminatından tədrisin dəstəklənməsinə transformasiya edən ilk Azərbaycan universitetlərindəndir.  
Tövsiyələr:
· Bütn işçi heyətin tanıması və məlumatlı olması üçün rəsmi inkişaf strategiyası hazırlanmalı və yekunlaşdırılmalıdır. 

· Rəhbərlik və işçi heyət əmək bazarında olan dəyişiklikləri, cəmiyyətin ehtiyaclarını və maraqlı tərəflərin daha geniş şəkildə cəlb olunmasını izləmək lazım olduğunu bilsələr də, bu məsələlərin həll olunması əlavə tədbirlər tələb edir. Universitet hansı maraqlı tərəfləri cəlb etməli olduğu və hansı növ iştirakın UNEC üçün faydalı olacağını nəzərdən keçirməlidir. 

· UNEC təhsil proqramlarının və silabusların müntəzəm olaraq qiymətləndirilməsini nəzərdən keçirməlidir. Tələbələr və xarici maraqlı tərəflər bu qiymətləndirmələrə cəlb olunmalıdırlar. 

· Qiymətləndirmə qrupu universitetə tədris materiallarının aktuallığını önə çəkməyi və müasir texniki resursları və tədris və təlim prosesində texniki avadanlıqlardan səmərəli istifadəni təkmilləşdirməyi tövsiyə edir. UNEC tədris və təlim metodlarının istifadəsi üzrə vahid standartlar və ya təlimatlar işləyib hazırlamağı nəzərdən keçirməlidir. 
· Tədris heyəti universitetdə tədrisin keyfiyyətinin yüksəldilməsi üçün daha çox pedaqoji təlim keçməlidir. Heyətin kompetensiyalarının yaxşılaşdırılması daha sistematik olmalı və yaxşılaşmanı monitorinq etmək zəruridir. 
· Tələbələr UNEC-də təhsilin inkişaf etdirilməsinə cəlb olunmalıdırlar. 
· UNEC beynəlxalq cəhətdən rəqabətə davamlı elmi tədqiqata töhfə verən strategiya formalaşdırmalı və elmi tədqiqatın keyfiyyətini təmin edəcək prosedurlar tətbiq etməlidir. Tədqiqat yönümlü universitet olmaq hədəfinə nail olmaq üçün maliyyə resurslarını təmin etmək zəruridir. 
· Qiymətləndirmə qrupu elmi tədqiqatın aparılması sahəsində işçilərin kompetensiyaları və bacarıqlarını, eləcə də resursları dəstəkləyəcək sistematik mexanizmlərin yaradılmasını tövsiyə edir. 
· Beynəlxalq tədqiqat məlumat bazalarına çıxışın təminatı tədqiqat fəaliyyətinin yaxşılaşdırılmasının tərkib hissəsidir. 
· Tələbələrə tədqiqat metodologiyaları və bacarıqları üzrə kurslar və təlimlər keçirilməlidir. 
· Tələbələrin e-universitetə çıxışı internet və ortaq komputerlərin təmin edilməsi ilə bütün binalarda asanlaşdırılmalıdır.  
· Karyera Mərkəzində məzunların məşğulluğu və əmək bazarının ehtiyaclarına dair məlumat var və bu məlumat təhsil proqramlarının strukturunun planlaşdırılmasında istifadə edilməlidir.
Pilot qiymətləndirmənin tapıntılarına əsasən Azərbaycan Respublikasının Təhsil Nazirliyinə tövsiyələr:
· Ali təhsil müəssisələrinə daha böyük azadlıq və muxtariyyət verilməlidir ki, təhsil proqramlarını ehtiyaclara uyğun müntəzəm şəkildə dəyişdirsinlər və yeniləsinlər. 
· Təşkilati strukturu və qərarverici orqanları barədə qərarlar qəbul etmək üçün ali təhsil müəssisələrinin daha geniş azadlıq və muxtariyyətə ehtiyacları vardır. 
· Təhsil prosesini və onun təşkilini yaxşılaşdırmaq universitetlər daxili müstəqil qərarvermə səlahiyyətini zəruri edir. 
· Azərbaycanın bütün ali təhsil müəssisələrində elektron məlumat bazaları vasitəsilə müasir akademik tədqiqatlara çıxış təmin olunmalıdır. 
IV Qiymətləndirmə sahələri üzrə nəticələr
	1 STRATEJİ PLANLAŞDIRMA

	X

	Tələblər:
· Müəssisənin rolu (missiya və gələcəyə baxışı) milli təhsil kontekstində aydın şəkildə müəyyənləşdirilib və müvafiq (daxili və xarici) maraqlı tərəflər tərəfindən dəstəklənir. 
· Müəssisənin Elmi Şurası tərəfindən təsdiqlənən inkişaf strategiyası müəssisənin missiya bəyannaməsi və məqsədlərinə uyğundur. Onun həyata keçirilməsi üçün qısa və ortamüddətli planlar mövcuddur. 

· Müəssisənin inkişaf strategiyası onun resusrlarına (maliyyə, işçi heyət, infrastruktur), yeni resurslar cəlb etmə potensialına, əmək bazarında baş verən dəyişikliklərə və cəmiyyətin ehtiyaclarına uyğundur. 

· Müvafiq maraqlı tərəflər (professor-müəllim heyəti, tələbələr və işəgötürənlər) müəssisənin strateji inkişafı prosesinə cəlb olunurlar.

· Strategiyada qoyulan məqsədlərin əldə olunmasını qiymətləndirmək üçün proseslər mövcuddur, qısa və ortamüddətli planlar tətbiq olunur və həyata keçirmə prosesi monitorinq edilir.

· Ali təhsil müəssisənin missiyası, gələcəyə baxışı və məqsədləri barədə məlumat ictimaiyyətə açıqdır (veb səhifə, mətbuat və digər kanallar). 

	Qeydlər, müşahidələr, sübutlar 
Universitetin ÖH-nə əsasən milli təhsil kontekstində UNEC-in missiyası və gələcəyə baxışı Prezident İlham Əliyevin bəyanatı “…UNEC-in missiyası ölkənin iqtisadiyyatının inkişafına töhfə vermək və iqtisadçıların hazırlanması sahəsində “dünya səviyyəli universitet” olmaqdır.” Bəyanata əsaslanaraq demək olar ki, ölkə rəhbərliyində güclü dəstək var, lakin eyni zamanda UNEC-in rolu kifayət qədər aydın müəyyənləşdirilməyib. Belə ki, missiya və gələcəyə baxış bəyanatları yoxdur. Akademik müəssisə kimi missiya və gələcəyə baxış bəyannamələri üzərində işləməyi tövsiyə edirik. Bəyannamələrin məzmunu akademik olmalı və müəssisənin irəlilədiyi istiqamətləri və strateji seçimləri əks etdirməlidir.  
UNEC-də strateji planlaşdırmanın hazırki statusu ilə bağlı rektor strateji planlaşdırma üzrə komissiyanın yaradılması üçün əmr verib, lakin təsdiqlənmiş strategiya hələ ki, yoxdur. Qiymətləndirmə zamanı, komissiya strateji inkişaf planının layihəsini hazırlayıb UNEC-in Elmi Şurasına göndərib, lakin qısa və orta müddətli planlar daxil olmadığından Elmi Şura planı təsdiqləməyib. Bu səbəbdən, UNEC-də hələ ki, təsdiqlənmiş inkişaf strategiyası yoxdur və hazırlanma prosesi yalnız indi başlayıb. 

Eyni zamanda, UNEC-in rəsmi olaraq təsdiqlənmiş inkişaf strategiyası olmasa da, qiymətləndirmə komandası universitetin ali rəhbərliyində strateji düşünmə və planlaşdırmanın mövcud olduğunu müşahidə etdi. Bir çox rəhbər şəxslər, yüksək və orta səviyyəli menecerlər strateji düşünmə üzrə vahid baxışa və yanaşmaya malikdir. Vəziyyəti belə təsvir etmək mümkündür: yazılı inkişaf strategiyası olmasa da, UNEC mütərəqqi ali rəhbərliyin zehnində olan yazılmamış və qeyri-rəsmi strateji plana uyğun olaraq idarə olunur. Bu müsbət əlamət olsa da, rəsmi inkişaf strategiyası mütləq təsdiqlənməlidir, belə ki, yalnız müəyyən qrup deyil, bütün heyət sənədlə tanış olmalı və onun barəsində məlumatlı olmalıdır. Hal-hazırda, əksər strateji seçimlər rektor və ya praktikada universitetin idarəedici və ya idarəetmə qurumu olan Elmi Şura tərəfindən edilir. UNEC-in missiyası, gələcəyə baxışı və məqsədləri ictimaiyyətə açıq olsa da, (məsələn, universitetin veb səhifəsi, dövlət sənədləri və məlumat materialları) universitet bu materialların keyfiyyəti, məzmunu və məlumatlandırma aspektləri üzərində iş aparmalıdır. 
Ali rəhbərliklə müsahibələr zamanı rəsmi inkişaf strategiyasının hazırlanmasına tələsməmək lazım olduğuna dair tutarlı arqumentlər səsləndirildi. Hazırki vəziyyəti belə izah etmək olar ki, universitetin ali rəhbərliyi akademik heyət arasında əsaslı islahatların aparılması üçün geniş dəstək bazasının formalaşdırılmasını, ən yaxşı qərb universitetlərində təhsil almış idarəetmə heyəti cəlb etməyi və mümkün strateji seçimləri maraqlı tərəflər arasında müzakirə etməyi gözləyə bilər. Yüksək səviyyələi menecerlərdən bir çoxu UNEC-in strateji planlaşdırmaya və qərarverməyə realistik yanaşma tətbiq etdiyi fikrindədir. Bundan əlavə, strateji seçimlərin müzakirəsindən və qərarlaşdırılmasından öncə universitet üçün əsaslı missiya və ya gələcəyə baxış bəyannaməsinin olması faydalıdır. Beləliklə, qiymətləndirmə qrupu müəssisənin missiya bəyannaməsi və məqsədlərinə uyğun olan inkişaf strategiyası olmadığını, eləcə də qısa və orta müddətli planların tətbiq edilmədiyini qeyd etsə də, kontekstin və təməlin yaradılmasına vaxtın ayrılması faydalı olar. Təməlin yaradılması real missiyanın, gələcəyə baxışın və inkişaf strategiyasının yaranması üçün münbit şərait yarada bilər. Müəssisənin strategiyasının hazırlanması üçün kifayət qədər resurs olmasa da, rəhbərliyin strateji düşünmə səviyyəsini dəstəkləyə bilən insanlar baxımından prosesə davam etmək üçün iradə vardır və universitet bu mərhələdə prosesi dəstəkləmək üçün kifayət qədər maliyyəyə və infrastruktura malikdir. 
Müsahibələr aşkarladı ki, qərarvermə üçün strateji çərçivəni formalaşdıran və inkişaf strategiyası əvəzi kimi istifadə oluna biləcək iki strateji sənədə malikdir: 1) UNEC-də tədris və təlimin keyfiyyətinin yüksəldilməsi planı və 2) UNEC-in beynəlmiləlləşdirilməsi planı. Bundan əlavə, müxtəlif müzakirələrdə və qərarvermə proseslərində tez-tez istinad edilən ölkə prezidenti tərəfindən hazırlanan Azərbaycanda ali təhsilin inkişafı üzrə milli strategiya və yol xəritəsi çox vurğulanır. Eləcə də dekanlarla və direktorlarla aparılan müsahibələrdə qrup əksər fakultələrin öz strateji planlarının olmasını aşkarladı. UNEC-də də alt-yanaşmalar və alt-hədəflər var və bunlara səfər müddətində tez-tez toxunuldu: daha səmərəli Məktəb-Kollec-Universitet modelinin yaradılması, „e-universitetin“ yaradılması və London İqtisad və İctimai Siyasət Məktəbi kimi mühüm beynəlxalq oyunçularla tərəfdaşlıq etmək. Bundan əlavə, universitetin strateji baxış və iddiasını ÖH-də açıq-aydın görmək mümkündür. İlk növbədə, UNEC ISO 9001:2008 “Keyfiyyəti İdarəetmə Sistemi” üzrə beynəlxalq sertifikat əldə etmiş ilk dövlət universitetidir. İkincisi, bisnes məktəblərinin akkreditasiyasını aparan Menecmentin İnkişafı üzrə Avropa Fondunun tamhüquqlu üzvü olan ilk Azərbaycan universitetidir. Üçüncüsü, “The Ranking Web” və “Webometrics” kimi reytinqlərdə tanınır. Bundan başqa, UNEC 6 beynəlxalq və regional universitet assosiasiyasının üzvüdür.  
Müsahibələr zamanı UNEC-in rektoru ortamüddətli gündəliyinin əsasını təşkil edən 3 konkret məqsədi qeyd etdi: regionda dünyanın ən yaxşı universiteti olmaq, məzunların 80%-nin məzun olduqdan üç ay müddətində məşğulluq tapması və 70% məzunların ingilis dilində danışa bilməsi. Rektor eləcə də təkmilləşdirilməli olan 3 sahəni qeyd etdi: müəllimlərin keyfiyyəti, Azərbaycanın ən yaxşı şagirdlərini cəlb etmək və təhsil müəssisəsindən tədqiqat yönümlü müəssisəyə çevrilmək. 
Qərb standartlarına əsasən UNEC-in hələ də xarici maliyyə resursları cəlb etmək potensialının çatışmamasına baxmayaraq, qiymətləndirmə qrupu yerli standartlar baxımından UNEC-in fəaliyyətinin yaxşı olduğu xülasəsinə gəldi. UNEC tərəfindən əldə olunan bəzi maliyyələşmə və xarici layihələrdən əlavə, rəhbərlik və işçi heyətin tədqiqata əsaslanan yanaşma və düşüncə tərzinə malikdir və onun vacibliyini anlayır. İşçi heyəti müəssisəyə maliyyələşdirilən tədqiqatın gətirilməsinin dəyərini anlayır. Bu praktika hal-hazırda geridə qalır. Əmək bazarında və cəmiyyətin ehtiyaclarında olan dəyişikliklərin monitorinq edilməsinin lazım olduğunu anlayırlar. UNEC bu ehtiyacların monitorinq edilməsi üçün konkret sistemə malik olmamasın və məlumatın əsasən xüsusi tədbilərdən (karyera yarmarkalarından və praktikalardan rəy, işçi heyət və iş həyatının nümayəndələri arasında söhbətlər, ictimaiyyətə açıq olan statistika) toplanmasına baxmayaraq, rəhbərlik və işçi heyət bu dəyəri anlayır. 
Qiymətləndirmə qrupu müvafiq maraqlı tərəflərin prosesə cəlb edilməsi ilə bağlı UNEC-in göstərdiyi səyləri müşahidə etdi, lakin bununla belə universitet sistemin rəsmiləşdirilməsinə daha çox diqqət göstərə bilər. Maraqlı tərəflər vaxtaşırı və müəyyən tədbirlərə cəlb olunur, lakin bütün universitetdə tətbiq olunan ortaq sistem yoxdur. Bundan əlavə, universitetin müvafiq işçi heyəti xarici maraqlı tərəflərin cəlb olunması ehtiyacı üzərində işləməlidir: maraqlı tərəflərin harada, nə zaman və hansı qisimdə cəlb olunması UNEC-ə daha faydalı olar. Universitetin müxtəlif səpkili bir çox tərəfdaşı var (məsələn, tələbələrin praktikaya yerləşdirilməsi, layihə və assosiasiyalarda tərəfdaş ölkələr, tətbiqi təhsil sifarişçiləri və akademik heyətin şəxsi əlaqələri), lakin universitet onların strateji inkişaf proseslərinə eləcə də UNEC-in gündəlik fəaliyyətinə cəlb etmək üçün formalaşmış və daha asan platform təmin etməlidir.  
Güclü tərəflər, öncül praktikalar
· Universitet rəhbərliyi UNEC-in strateji seçimləri baxımından nəyə və nə üçün nail olmaq istədikləri barədə aydın hədəfə və realistik yanaşmaya malikdir. Universitetin rəhbərliyi arasında dərin strateji düşüncə mövcuddur. 

· Universitet inkişaf strategiyasının hazırlanmasını dəstəkləmək üçün kifayət qədər maliyyəyə və infrastruktura malikdir.
· İnkişaf strategiyasının yoxluğunda əvəz kimi istifadə oluna biləcək iki strateji sənədə mövcuddur: 1) UNEC-də tədris və təlimin keyfiyyətinin yüksəldilməsi planı və 2) UNEC-in beynəlmiləlləşdirilməsi planı.
· Tədqiqat yanaşmasının və düşüncə tərzinin önəmini bir çox rəhbərlər yaxşı anlayır. 
Tövsiyələr
· Universitet məzmunda akademik olan və strateji seçimlər üçün ümumi çərçivəni müəyyənləşdirən missiya və gələcəyə baxış bəyannamələri və ümumi məqsədləri üzərində iş aparmalıdır. 

· Bütün işçi heyətin tanış və məlumatlı olması üçün rəsmi inkişaf strategiyası hazırlanmalı və yekunlaşdırılmalıdır. 
· Rəhbərlik və işçi heyət əmək bazarında olan dəyişiklikləri, cəmiyyətin ehtiyaclarını və maraqlı tərəflərin daha geniş şəkildə cəlb olunmasını izləmək lazım olduğunu bilsələr də, bu məsələlərin həll olunması əlavə tədbirlər tələb edir. Bundan əlavə, Universitet hansı maraqlı tərəfləri cəlb etməli olduğu və hansı növ iştirakın UNEC üçün faydalı olacağını nəzərdən keçirməlidir.

	Tələblər:

· Müəssisənin idarəetmə strukturu inkişaf strategiyasında qeyd olunan institusional hədəflərin əldə edilməsinə şərait yaradır.
· Struktur vahidlərinin (Elmi Şura, kafedra və digərləri) hüquq və vəzifələri aydın şəkildə müəyyənləşdirilib və verilən qərarlar səmərəli şəkildə həyata keçirilir. 

· Rəhbər vəzifələri tutan işçi heyət müvafiq kvalifikasiyalara malikdir, onların hüquq və vəzifələri aydın şəkildə müəyyənləşdirilib; müəssisə onların rəhbərlik bacarıqlarının və səriştələrinin inkişaf etdirilməsini dəstəkləyir. 

· Müəssisə daxilində maliyyə resurslarının ayrılması müəssisənin inkişaf strategiyasının (o cümlədən qısa və/və ya ortamüddətli planların) həyata keçirilməsini dəstəkləyir.  
· Ali təhsil müəssisənin struktur vahidləri arasında qarşılıqlı və işlək əlaqələr (daxili əməkdaşlıq) mövcuddur və onlar digər müəssisələr və təşkilatlarla (xarici əməkdaşlıq) əməkdaşlıq edirlər.

· Rəhbərlik, professor-müəllim heyəti və tələbələr arasındakı daxili kommunikasiya (formal və qeyri formal) məqsədyönlü və səmərəlidir. 
· Daxili keyfiyyət təminatı sistemi (o cümlədən monitorinq, təhlil, qiymətləndirmə və proqnozlaşdırma) müəssisənin streteji idarəetməsini dəstəkləyir. 

	Qeydlər, müşahidələr, sübutlar 
UNEC-in idaretmə strukturu 1) rektor və Elmi Şuradan 2) prorektorlardan və 3) fakültələrdəki kafedra və mərkəzlərdən ibarətdir. Prorektorlar müxtəlif köməkçi funksiyalar, şöbələr və bölmələrə rəhbərlik edir. Hər fakültəyə dekan rəhbərlik edir. O, fakültənin işlərini idarə edir və dekan müavinlərinin yardımı vasitəsilə fakültənin işlərinə məsuldur. Tutorinq, qeydiyyat və sənədləşmə kimi idarəetmə və inzibati vəzifələrin həyata keçirilməsinə yardım etmək məqsədi ilə fakültələr daxilində Katiblik institutu yaradılıb. Bununla da dekan müavinləri akademik məsələlərə daha çox diqqət ayıra biləcəklər. 
44 üzvdən ibarət Elmi Şura universitetin ali qərarverici orqanıdır və rektor tərəfindən rəhbərlik olunur və fakültə dekanlarından, kafedra müdirlərindən, şöbə rəhbərlərindən və tələbə təşkilatlarının 6 üzvündən ibarətdir. Elmi Şura tədris və tədqiqatla bağlı bütün qaydaları və qərarları təsdiqləyir. Elmi Şura tərəfindən verilən və təsdiqlənən qərarlar müvafiq şöbələrə göndərilir. Onlar öz növbəsində icraatla bağlı hər il Elmi Şuraya hesabat verirlər. Bundan əlavə, fakültə elmi şuraları universitetin Elmi Şurası tərəfindən təsdiqlənən strateji planlaşdırma və qərarlar çərçivəsində fakültə ilə bağlı məsələlərlə məşğul olur. Daxili intizamı gücləndirmək üçün UNEC üçün təsdiqlənmiş son qaydalara misal olaraq  “İşçi heyət üçün yeni cədvəl”, “Tələbələrin universitetdaxili intizam Qaydaları” və “İşçi heyətin universitetdaxili intizam Qaydaları” göstərmək olar. Qiymətləndirmə qrupu Elmi Şura tərəfindən verilən qərarların əsasən riayət olunduğunu və həyata keçirildiyinə dair sübutlar aşkarladı. 
Qeyd olunduğu kimi UNEC-in əsas hədəfi dünya səviyyəli universitet olmaqdır. Sahə səfəri zamanı universitetin ali rəhbərliyi qrupu UNEC-in institusional hədəfləri barədə məlumatlandırdı:
· Təhsil yönümlu müəssisədən tədqiqat yönümlü müəssisəyə çevrilmək
· Təhsil keyfiyyətinin yüksəldilməsi və milli və qərb kontekstində potensialın artırılmasına diqqət yönəltməklə qlobal əmək bazarı üçün iqtisadçıların hazırlanması

· Dünyanın aparıcı universitetləri ilə əməkdaşlıq etmək
ÖH və müsahibələrə əsasən bu hədəflərə nail olmaq məqsədi ilə son zamanlar UNEC-də struktur islahatları aparılır. Fakülətələrin sayı 10-dan 6-ya kimi azaldılaraq meqa fakültələr yaradılıb. Fakültələr və kafedralar arasında təkrarçılıq kafedraların sayının 44-dən 36-yadək azaldılması ilə aradan qaldırılıb. Bəzi mühasiblər bildirdilər ki, kafedraların sayı işçi heyət arasında əməkdaşlığı artırmaq məqsədi ilə daha da azaldıla bilər. Struktur və funksional islahatlar nəticəsində 3 kafedra hal-hazırda funksiyalarını yenidən nəzərdən keçirir. Ekspert qrupu rəhbərliyə struktur vahidlərinə fəaliyyətlərini qiymətləndirmək üçün ölçü parametrləri təmin etməyi tövsiyə edir. Universitet rəhbərliyinin təhsil müəssisənin hədəflərinə nail olmaq üçün təşkilati strukturda islahatlar aparılmasına dəstək verməsi güclü tərəf kimi qəbul etmək olar. Təhsil müəssisəsindən tədqiqat müəssisəsinə keçid həyata keçirilən zaman idarəetməyə mərkəzləşdirilmiş yanaşmanı əsaslandırmaq olar.  
Təşkilati islahatlar davam etdiyindən bəzi struktur vahidlərinin hüquq və vəzifələri inkişaf etdirilir. İnkişaf mərhələsində olmasına baxmayaraq qiymətləndirmə qrupu qərarların səmərəli həyata keçirildiyinə dair sübutlar aşkarladı. Struktur vahidinin vəzifələri və iş təsvirləri inkişaf qərarlarının daha səmərəli həyata keçirilməsi məqsədi ilə yenidən nəzərdən keçirilir. İdarəetmə vəzifələrini tutanların kvalifikasiyaları, hüquq və vəzifələri ÖH-də təkmilləşdirilməli sahə kimi qeyd olunub. UNEC tərəfindən dəstəklənən idarəetmə heyəti bir çox beynəlxalq və yerli təlimlərdə, seminarlarda, konfranslarda və tədbirlərdə iştirak edir. 
UNEC eləcə də hər ixtisas üzrə spesifik şöbənin rəsmi olaraq müəyyənləşdirilməsi üçün “1 İxtisas 1 Kafedra” modeli yaradıb. Digər tərəfdən “Məktəb-Kollec-Universitet” modeli iqtisadiyyata marağı olan tələbələri erkən yaşdan universitetə cəlb etməyi hədəfləyir. Qiymətləndirmə qrupu bu yeni modellərin faydalılığına dair hər hansı sübut tapmasa da, islahatlar institusional məqsədlərlə uzlaşır və bu səbəbdən təqdirə layiqdir. Rəhbərliyin inkişaf yönümlü yanaşması da tərifə layiqdir. 
İdarəetmənin səmərəliliyini və UNEC-in 4 binasında qərarların həyata keçirilməsini yaxşılaşdırmaq məqsədi ilə universitet Elektron sənədlərin məlumat bazası və dövriyyəsi sistemi olan “DocNet”i qurub. Rəhbərlik və idarəetmə ilə bağlı sənədlər müvafiq menecerin və ya struktur vahidi rəhbərlərinin görə və təsdiqləyə biləcəyi DocNet-də yerləşdirilir və paylaşılır. Qiymətləndirmə qrupu müxtəlif binalarda işçi heyət arasında inzibati məsələlər üzrə səmərəli kommunikasiya təmin etməyə yardım etdiyini aşkarlayıb. 
ÖH və sahə səfərinə əsaslanaraq qiymətləndirmə qrupu universitetin maliyyə resurslarının paylaşılması üzrə strateji hədəfləri dəstəkləyir. Belə ki, əsasən müasir texnologiyalar, tədris resursları və tədqiqat, tədris heyətinin potensialının artırılması və yeni təşkilati modellərin yaradılmasına sərf olunur. Maliyyənin strateji hədəflərini dəstəkləyən sahələrə ayrıldığına dair nümunələrdən biri diferensial əmək haqqı sistemidir (DƏHS). Tədris heyəti bildirdi ki, DƏHS onları tədris və tədqiqat fəaliyyətlərini yaxşılaşdırmağa ruhlandırır. Bununla belə, ekspert qrupu UNEC-in DƏHS-i daha da təkmilləşdirərək reytinqdə geri qalan müəllimləri də əhatə etməsi üçün imkanların olduğunu düşünür.  
DƏHS eləcə də keyfiyyət sistemi və fəaliyyətin idarəedilməsi arasında əlaqə rolunu oynayır. Universitetin Təhsilin Keyfiyyətinin Qiymətləndirilməsi və İdarəediləməsi Mərkəzinin (bəzi yerlərdə Keyfiyyət Təminatı Mərkəzi kimi istinad edilir) keyfiyyət menecerləri tədris, tədqiqat və nəşrləri eləcə də akademik heyətin özünüinkişaf fəaliyyətini monitorinq və idarə edir. Akademik heyət tərəfindən qəbul olunmasına baxmayaraq, keyfiyyət prosesinin səmərəliliyini artırmaq məqsədi ilə təkmilləşdirilməlidir. Qrup etimada əsaslanan yanaşmaya keçməyi və sistemdən işçi heyət arasında rəqabəti artıran alət kimi deyil, monitorinq, qiymətləndirmə və ruhlandırma aləti kimi istifadə etməyi tövsiyə edir. 
Qiymətləndirmə qrupunun tapıntılarına əsasən universitetin keyfiyyətin idarəedilməsi sisteminin əsasları bunlardır: 
· Universitet və struktur vahidi səviyyəsində strateji məqsədlərə nail olmanı asanlaşdırmaq;

· Akademik heyətin tədqiqat, tədris və özünüinkişaf fəaliyyəti ilə bağlı işlək monitorinq və qiymətləndirmə sistemi və tələbələr və keyfiyyət elçilərindən müntəzəm rəy toplanması;

· İnfrastrukturun, təlim mühitinin, tədris və təlim resurslarının və yardımçı xidmətlərin inkişaf etdirilməsi;

· Akademik heyət və inzibati/yardımçı heyət üçün ruhlandırıcı prosedurlar (maaşların artırılması, mükafatlandırma);

· Beynəlxalq mobillik, yerli təlimlər və konfranslar vasitəsilə akademik heyətin potensialının artırılması.
UNEC-in işlək keyfiyyətin qiymətləndirilməsi mexanizmləri tətbiq etməsinə baxmayaraq ekspert qrupu tədris prosesinin keyfiyyətinin qiymətləndirilməsini təmin etmək üçün təkmilləşdirilməli sahələr müəyyənləşdirdi. Katiblik institutunun rolu aydınlaşdırılmalıdır və keyfiyyət elçilərinin hədəflərindən fərqli rola malik olmalıdır. Universitetin 34 keyfiyyət elçisinin rolunu da təkmilləşdirmək olar. Keyfiyyət elçiləri işçi heyətdən seçilir və Keyfiyyət Təminatı Mərkəzi nəzdində dərslər zamanı tədris metodlarının monitorinqini həyata keçirirlər. Onlara müntəzəm təlimlər keçirilməlidir  və onların vəzifəsi monitorinqdən mentorluğa doğru dəyişməlidir. Keyfiyyət elçiləri DƏHS-i izləmək və aşağı reytinqə malik olan heyət üzvləri ilə işləmək üçün ən müvafiq əməkdaşlar ola bilərlər. 
Qiymətləndirmə qrupu UNEC-də həm daxili, həm də xarici əməkdaşlığı müşahidə etdi. UNEC-in xarici əməkdaşlığı aşağıdakı assosiasiyalara üzvlük vasitəsilə həyata keçirilir:
· Avropa Universitetlər Assosiasiyası (EUA)

· Beynəlxalq Universitetlər Assosiasiyası (İAU)
·  İslam Dünyası Universitetləri Federasiyası (FUİW), 
· Avraziya Universitetləri Assosiasiyası (EAU)

· Qara Dəniş Universitetləri Şəbəkəsi (BSUN)

· İdarəetmənin İnkişafı üzrə Avropa Fondu 
UNEC-in London İqtisadiyyat və Siyasətşünaslıq Məktəbi ilə əməkdaşlığı UNEC tələbələrinə UNEC-də oxuduqları müddətdə London Universitetindən bakalavr dərəcəsi almaq imkanı verir. UNEC-in eləcə də Fransanın Montpellier Universiteti ilə ikili dərəcə proqramı var (bakalavr səviyyəsində) və digər Avropa, Asiya və Şimali Amerika universitetləri ilə əməkdaşlıq edir. Bu əməkdaşlığın məqsədlərindən biri UNEC işçi heyətinin kompetensiyasını artırmaqdır. Erasmus+, Tempus və Fullbright kimi müxtəlif beynəlxalq layihələr və proqramlar akdemik heyət və tələbələr üçün beynəlxalq mobillik imkanları açır. Tədrisin dörd dildə təşkili UNEC-in beynəlmiləlləşmək üzrə strateji hədəfinə çatmağa yardım edir. 
UNEC eləcə də müəllim, tələbə və praktika mübadiləsinin təşkili ilə yerli universitetlərlə əməkdaşlıq edir. Elektron məlumat bazalarının mübadiləsi Azərbaycan Dövlət Neft və Sənayeuniversiteti, Azərbaycan Texniki Universiteti, Qərb Universiteti, Xəzər Universiteti, Gəncə Dövlət Universiteti və digərləri ilə aparılır. Ümumilikdə, UNEC-in digər ali təhsil müəssisələri ilə yerli və beynəlxalq əməkdaşlığı güclü tərəf kimi qəbul oluna bilər. 
Bundan əlavə, UNEC praktika imkanları yaratmaq və məzunlarının məşğulluğunu artırmaq məqsədi ilə yerli işəgötürənlərlə əməkdaşlıq edir. Xarici maraqlı tərəflər laboratoriyalar vasitəsilə universitetdə təhsilin yaxşılaşdırılmasına cəlb olunur. Bu, Tədris və təlim resurslarının və dəstək xidmətləri üzrə qiymətləndirmə sahəsində daha ətraflı təsvir olunub.  
UNEC daxili müxtəlif struktur vahidləri arasındakı əməkdaşlıq ortaq silabusların hazırlanması və kurikulumların yenilənməsi, fakültələr arasında akademik heyətin və tələbələrin mübadiləsi vasitəsilə baş tutur. Tələbələr müxtəlif fakültələrdən dəsrslər götürə və kredit qazana bilərlər, lakin Tələbələr üzrə qiymətləndirmə sahəsində daha sonra qeyd olunduğu kimi semester ərzində tələbələrin ala biləcəyi kredit sayı məhduddur. Bundan əlavə, struktur vahidləri məlumatların idarəedilməsi baxımından universitetin Marketinq və Kommunikasiya şöbəsinin ictimaiyyətlə əlaqələr sektoru ilə yaxından əməkdaşlıq edir. 
UNEC-in Marketinq və Kommunikasiya şöbəsi tərəfindən idarə olunan veb səhifəsi işçi heyət, tələbələr və ictimaiyyət üçün universitetin fəaliyyəti ilə bağlı məlumat kanalı rolunu oynayır. Tədris və təlim, 2015-2016 tədris ilində tətbiq olunmuş e-universitetlə bağlı daxili kommunikasiya səmərəli ünsiyyət yolu kimi qəbul edilə bilər. Elektron kommunikasiya universitet üçün təhsilin keyfiyyətinin idarəedilməsində yeni imkanlar açır.  
Tələbələrin rəhbərliklə ünsiyyət qurmaq imkanları var, məsələn, universitetdə fəaliyyət göstərən üç tələb təşkilatı vasitəsilə (Tələbə Gənclər Təşkilatı, Tələbə Elmi Cəmiyyəti və Tələbə Həmkarlar İttifaqı Komitəsi). Tələbələr müəllimləri və tədris prosesi barədə onlayn rəy verirlər və dekanlar və rektorlar şifahi və onlayn ünsiyyət qurmaqda kifayət qədər fəaldırlar. Tələbələrin eləcə də imtahan müddətində universitetin qaynar xətti vasitəsilə imtahan prosesi və onun nəticələri barədə rəy vermək imkanı vardır.
ÖH və müsahibələrə əsaslanaraq qiymətləndirmə qrupu belə qənaətə gəldi ki, idarəetmə heyəti, müəllim-professor heyəti və tələbələr arasında müəyyən səviyyələrdə fəal daxili ünsiyyətin olması universitetin güclü tərəfi kimi qəbul oluna bilər. İdarəetmə heyətinin əksəriyyəti strateji təşkilati islahatlar və strateji qərarlar barədə yaxşı məlumatlı idilər. Universitet struktur dəyişiklikləri barədə ətraflı məlumatların yaxşı sənədləşdirilməsini və işçi heyətə çatdırılmasını təmin etməyə davam etməlidir. UNEC daxili daxili keyfiyyət və əməkdaşlıq hədəfləri qoymaqla kommunikasiya və əməkdaşlığın səmərəliliyini artıra bilər. 
Keyfiyyətin idarəedilməsi universitetin strateji inkişaf hədəfləri arasında çətin məqsədlərdən biri olaraq qalır. Müsahibələr zamanı aşkarlandı ki, bütün işçi heyət tədrisin keyfiyyətinin önəmini anlayır və qəbul edir. Bununla belə, işçi heyət keyfiyyətin yüksəldilməsini məxsus olduqları struktur vahidinin və özlərinin işi kimi deyil rektorun strategiyası kimi təsvir etdi. İşçi heyətin keyfiyyətin idarəedilməsi baxımından diqqət yetirdiyi əsas sahə tədrisin keyfiyyəti idi. Müsahibələrə və ÖH-ə əsaslanaraq keyfiyyətin idarəedilməsi, keyfiyyət mədəniyyəti və ümumilikdə keyfiyyət sistemi barədə ümumilikdə aydın mənzərə formalaşdıra bilmədi. ÖH tam təhlili və müsahibələrə əsaslanaraq demək olar ki, UNEC-in keyfiyyət siyasətinin əsas məqsədləri aşağıdakılardan ibarətdir: təhsil proqramlarını, silabusları, tədrisin ümumi keyfiyyətini yaxşılaşdırmaq; akademik heyətin potensialını artırmaq; məzunların təlim nəticələrini yerli və beynəlxalq əmək bazarına uyğun olaraq təkmilləşdirmək; tələbə və müəllim heyətini beynəlmiləlləşdirmək; və idarəetmə məqsədi ilə fəaliyyəti monitorinq etmək və qiymətləndirmək. UNEC ÖH-də qeyd olunduğu kimi Keyfiyyət Təminatı üzrə Avropa Standartları və Təlimatları istiqəmətində irəliləyir. Qİymətləndirmə qrupu keyfiyyət dəyərləri üzərində diqqəti cəmləməyi və keyfiyyət mədəniyyətini hər fəaliyyət sahəsinə inteqrasiya etməyi təklif edir. Növbəti addım hesabatvermə sistemində keyfiyyətin idarəedilməsi üçün müqayisə standarlarının və ölçü parametrlərinin hazırlanması ola bilər. Bu, keyfiyyətin idarəedilməsinə məsul olan heyətin, eləcə də bütün UNEC heyətinin məlumatlılığına yardım etmiş və universitetin hər bölməsində keyfiyyətli işin faydasına dair anlayış yaratmış olar. 
Güclü tərəflər, öncül praktikalar 
· Universitetin rəhbərliyi təhsil müəssisəsinin strateji hədəflərini dəstəkləməsi üçün təşkilati strukturda islahatlar aparmağa hazırdır. 

· İdarəetmə heyəti, müəllim-professor heyəti və tələbələr arasındakı daxili kommunikasiya fəaldır. 

· UNEC yerli və beynəlxalq təhsil müəssisələri ilə geniş sürətdə əməkdaşlıq edir. 

· UNEC DƏHS-in vasitəsilə işçi heyətin dəyərləndirilməsinə sistematik yanaşma qurub. 

· DocNet və e-universitet kimi elektron platformalardan istifadə idarəetmə üçün yeni imkanlar açır. 
Tövsiyələr
· DƏHS təkmilləşdirilə bilər və universitetin fəaliyyətinin monitorinqi üçün əsas sistemə çevrilə bilər.
· Universitet müvafiq qərarvermə proseslərinə daha çox maraqlı tərəflərin cəlb edilməsini nəzərdən keçirməlidir.
· Qiymətləndirmə qrupu UNEC-ə nəzarət əsaslı idarəetmədən etimad əsaslı yanaşmaya keçməyi tövsiyə edir. 
· İdarəetmə prosedurları işçi heyət üçün aydın şəkildə təsvir edilməli və sənədləşdirilməlidir. 

· Keyfiyyətin idarəedilməsi üçün müqayisə standarları və parametrləri hazırlanmalıdır. 
· Qiymətləndirmə qrupu UNEC-i keyfiyyət mədəniyyətini bütün universitetdə tətbiq etməyə doğru səy göstərməyə çağırır. 



	3 İNSAN RESURSLARI

	Qiymətləndirmə
 
	Tələblərə tam cavab verir
	
	Tələblərə əsasən cavab verir
	X
	Tələblərə qismən cavab verir
	
	Tələblərə cavab vermir
	

	Tələblər:

· İşçi heyətin hüquq və vəzifələri eləcə də tələb olunan kvalifikasiyalar tutduqları vəzifəyə uyğun (məs., iş təsviri) müəyyənləşdirilib. İşəgötürmə prosesi şəffafdır. 

· Tamştatlı professor-müəllim heyətinin sayı milli tələblərə uyğundur. 

· Tamştatlı professor-müəllim heyətinin yaşa və kvalifikasiyalara əsasən paylanılması müəyyən sahə üzrə təhsilin dayanaqlılılğına yardım edir.

· Ali təhsil müəssisəsində professor-müəllim heyətinin tədris fəaliyyətinin (keyfiyyət və peşəkarlıq) monitorinqini və qiymətləndirilməsini həyata keçirmək üçün mexanizm mövcuddur. 
· Ali təhsil müəssisəsində tədris-köməkçi heyət normativ-hüquqi tələblərə (sayı, ixtisası və s.) uyğundur;
· Müəssisə akademik işçi heyətin peşəkar və tədris bacarıqlarını müntəzəm olaraq artırmalarını monitorinq edir, dəstəkləyir və təşviq edir. 

· Akademik heyət beynəlxalq mübadilə proqramlarında, layihələrdə və konfranslarda iştirak edir. 

· Müəssisədə İR inkişaf etdirilməsi (o cümlədən motivasiya edilməsi) sistemi tətbiq edilir. Professor-müəllim heyətinin işinin qiymətləndirilməsi zamanı onların tədrisinin və tədqiqatının keyfiyyəti, o cümlədən tədris və tədqiqat bacarıqlarının inkişaf etdirmələri və beynəlxalq mobillikləri nəzərə alınır. 

	Qeydlər, müşahidələr, sübutlar 

UNEC-in özünütəhlil hesabatına əsasən insan resursları sahəsində bir sıra güclü tərəflər vardır, lakin bu sahədə təkmilləşdirməyə ehtiyac da vardır. UNEC-də çalışan yüksək ixtisaslı və peşəkar heyət UNEC-in güclü tərəfidir, lakin universitet işçi heyət tədris və tədqiqat bacarıqlarını yaxşılaşdırmaq üçün təlim təmin etməyi yaddan çıxarmamalıdır. Universitetin insan resursları siyasətini təkmilləşdirmək üçün ümumi iradə vardır və universitet artıq İnsan Resursları şöbəsinin yaradılması və yüksək menecerlər üçün iş təsvirlərinin yaradılması kimi islahatlara başlayıb.  
İşəgötürmə ilə bağlı UNEC-də anlayırlar ki, vəzifələrə müvafiq təcrübəsi olan şəxslər təyin olunmalıdır və işçi heyət hüquq və vəzifələrini bilməlidir. Müsahibələrə əsasən demək olar ki, universitet işəgötürmə prosesində şəffaflığı təmin etməyə çalışır. Vakansiyalar UNEC-in veb səhifəsi, qazetlər və digər mətbuat kanalları vasitəsilə bütün ölkəyə elan olunur. Bütün namizədlərin (işə götürülməyənlərin də) göndərdiyi tərcümeyi-hallar UNEC-in məlumat bazasında saxlanılır. Gələcəkdə vakansiya yarandıqda məlumat bazasından potensial namizədləri müəyyənləşdirmək üçün istifadə olunur. İşə götürülmədən öncə xüsusi işəgötürmə komissiyası potensial namizədlərlə müsahibə keçirir.  Səriştəli şəxslərin universitetə işə götürülməsinin UNEC üçün önəmi hiss olunur. Struktur vahidləri və şöbələr öz işəgötürmə siyasətlərini planlaşdırmağa ruhlandırılmalıdır. 
Hal-hazırda, UNEC-də iş təsvirlərindən istifadə sistematik xarakter daşımır və müsahibə götürülən bütün heyətin heç də hamısı iş təsvirləri və ya hüquq və vəzifələri barədə məlumatlı deyildi. Qiymətləndirmə qrupu tövsiyə edir ki, iş tələbləri əlçatan olsun və universitet heyəti üçün sistematik olaraq sənədləşdirilsin. Bundan əlavə, Müəllim Həmkarlar İttiqaqının rolu daha da artırıla bilər. 
ÖH-də qeyd olunduğu kimi müəllim-professor heyətinin sayı 845-dir, onlardan 537-si tam ştat, qalanları isə yarım ştat işləyir. Bu rəqəmlər milli standartlara uyğundur. Standartlarda qeyd olunur ki, fakültələrə ayrılan akademik saatların 10%-i saathesabı tədrislə həyata keçirilə bilər. Bundan əlavə, ÖH-də qeyd olunur ki, tədris heyətinin orta yaşı 53.3-dür, ən yüksək orta yaş həddi fizika və kimyadadır (63.8 yaş) və ən aşağı orta yaş Beynəlxalq İqtisadiyyatdadır (35.3 yaş). UNEC-in ali rəhbərliyi işə yüksək ixtisaslı müəllim-professor heyəti cəlb etməyi hədəfləyir. Onlar müasir tədris texnikası sahəsində səriştəli olmalı, yaxşı dil bacarıqlarına malik olmalı və xarici universitetlərlə əməkdaşlıq etməyi bacarmalıdırlar. Bəzi tələbələr daha gənc müəllimlərin olmasını istədiklərini bildirdilər. Rəqəmlər göstərir ki, UNEC üçün çağırışlardan biri müəllim-professor heyətinin yaşa görə qeyri-bərabər paylanmasıdır və bu, gələcəkdə bir neçə ixtisas və şöbələr üçün çətinlik olaraq qalacaq. 
UNEC-in “1 kafedra 1 ixtisas” islahatı daha səmərəli və təşkilatlanmış şöbələrin yaradılmasını, müəllim-professor heyətinin peşəkarlığını artırmağı və onların kvalifikasiyalarını yüksəltməyi hədəfləyir. Bu eləcə də kvalifikasiyaların paylaşılmasını təmin edəcək. Ekspert qrupu hal-hazırda fakültələr və şöbələr arasında kvalifikasiyaların paylaşılmasına dair problem aşkarlamadı və qrup bu siyasəti iddialı olduğuna görə təqdirəlayiq hesab edir. 
ÖH-də tədris fəaliyyətinin monitorinqi və qiymətləndirilməsi sahəsində təkmilləşdirməyə ehtiyacın olduğu qeyd olunub. Qeyd etməyə dəyər ki, UNEC tədris heyətinin fəaliyyətlərini monitorinq və qiymətləndirmək üçün bir çox mexanizmlər və alətlər həyata keçirir. İlk növbədə, tədrisin keyfiyyətini qiymətləndirmək məqsədi ilə UNEC “açıq dərslər” vasitəsilə ənənəvi monitorinq metodları və təqdimatlar, biliyin paylaşıldığı sessiyalar və seminarlar həyata keçirir. Müəllim-professor heyəti bir-birinin dərslərində iştirak etməyə və keyfiyyət və metodlar barədə qeydlər etməyə ruhlandırılır. Bununla belə, qiymətləndirmə qrupu açıq dərslərin nəticələrinə əsaslanaraq sonradan hər hansı tədbirlərin görülməsi mexanizminə dair sübut tapmadı. 
İkincisi, fakültələr və Keyfiyyət Təminatı Mərkəzi tədris metodologiyalarını qiymətləndirmək üçün müxtəlif alətlərdən istifadə edir. Dekan müavinləri dərslərin monitorinqi və qiymətləndirməyə məsul olublar, lakin hal-hazırda bu məsuliyyət fakültə katiblərinə ötürülür. Katiblik institutu fakültə dekanlarına dərsləri monitorinq etməyə yardım etməyi hədəfləyir. Tədris fəaliyyətini qiymətləndirməklə məşğul olan əlavə struktur keyfiyyət elçiləridir. Onlar müəllim-professor heyətinin dərs zamanı istifadə etdiyi metodları və texnikanı qiymətləndirir. Keyfiyyət elçiləri və Katiblik institutuna bir çox məsuliyyətlər verilib və vəzifələrini həyata keçirmək üçün müvafiq təlim almaları vacibdir. Ekspert komandası qrupların idarəedilməsində müəllimlərə yardım etmək məqsədi ilə şöbələrdə müəllim köməkçisi vəzifəsinin yaradılmasını tövsiyə edir. 
Üçüncüsü, universitetin tədris fəaliyyətini monitorinq etdiyi əsas alət tələbə sorğusudur. Sorğu müntəzəm şəkildə onlayn aparılır. Sorğuda tələbələr müəllimlərinin tədris fəaliyyətini qiymətləndirir. Müəllimlər müsahibələrdə qeyd etdilər ki, onlar dərslərində tələbə məmnuniyyətinə çox diqqət verirlər, çünki tələbələrin qiymətləndirilməsi onların DƏHS ballarına və reytinqinə təsir edir. 
ÖH-də qeyd olunur ki, akademik heyətin tədris bacarıqlarının yaxşılaşdığını müntəzəm monitorinq etmək üçün sistem tətbiq edilmir. Qiymətləndirmə qrupu bu məsələni bir neçə müsahibədə qaldırdı və ziddiyyətli məlumatlar aldı. Ali rəhbərlik dünya səviyyəli universitet yaratmaq üçün müəllim-professor heyətinin potensialının artırılmasının əsas meyar kimi təkmilləşdirilməsinə sadiqdir. UNEC beynəlxalq mobillik, yerli təlimlər, seminarlar və konfranslar kimi bir sıra tədbirlərin keçirilməsi ilə akademik heyətin potensialının artırılmasını dəstəkkəyir. Məsələn, 2015 və 2016-cı illərdə Sarbon Universiteti interaktiv tədris metodları və tədris materiallarının hazırlanması üzrə müvafiq olaraq 120 və 130 müəllimə təlim keçib. Dərslərin interaktiv idarəedilməsi, yay və qış məktəbləri və dissertasiyalar üzrə əlavə təlimatlar vasitəsilə müəllimlərin rəhbərlik bacarıqları inkişaf etdirilir. Bununla belə, müəllim-professor heyətinin kompetensiyalarının yaxşılaşdırılması üzrə illik plan yoxdur. Təlimlər və seminarlar spesifik tələblərə uyğun keçirilir. Heyətin kompetensiyasının artırılması daha sistematik olmalıdır və yaxşılaşmanın olmasını monitorinq etmək ehtiyacı vardır.  
İşçi heyətə hər əməkdaş üçün fərdi inkişaf imkanı təmin edilib-edilmədiyi barədə sual verdikdə, onlar adətən DƏHS-i və xüsusi hallarda fərdi mükafatları qeyd edirdilər. DƏHS-in məqsədi akademik heyətə tədqiqat, akademik nəticə və özünüinkişaf baxımından nailiyyətlərini nümayiş etdirməyə yardım etməkdir. DƏHS bir çox əməkdaşı ruhlandırsa da, yüksək reytinqə nail olmayanlara ruhlandırıcı stimullarla təmin etmək məqsədi ilə sistem əməkdaşların fərdi inkişaf ehtiyaclarını ünvanlamalı və fərdi əməkdaşların peşəkar inkişafının monitorinqini və qiymətləndirilməsini əhatə etməlidir. Hal-hazırda, işçi heyətin kompetensiyasının inkişafına fərdi yanaşma yoxdur. İnsan Resursları şöbəsinin funksiyaları artırılmalıdır və şöbə ali rəhbərliklə yaxından əməkdaşlıq edərək fəaliyyət göstərməlidir. UNEC rəhbərliyi qeyd etdi ki, İnsan Resursları siyasəti qaydalarının mahiyyəti barədə anlayış aşağıdır. UNEC əməkdaşları üçün ehtiyacların qiymətləndirilməsi və inkişaf planlarının həyata keçirilməsini nəzərdən keçirməlidir. 
UNEC-in tədris-köməkçi heyəti qiymətləndirmə qrupunun müəyyənləşdirdiyi digər güclü tərəfdir. ÖH-ə əsasən UNEC-də olan tədris-köməkçi heyətin sayı milli tələblərə uyğundur. Tədris-köməkçi heyət inzibati vahidlərə, fakültələrə və kafedralara texniki yardım təmin etmək üçün işə götürülür. UNEC tədris-köməkçi heyət anlayışını və xarakterini müvəffəqiyyətlə dəyişməyə başlayıb. UNEC tədris-köməkçi heyətin rolunu kafedralara yardım təminatından tədrisin dəstəklənməsinə transformasiya edən ilk Azərbaycan universitetlərindəndir.  
UNEC bir çox beynəlxalq layihələr başlayıb və işçi heyəti bir çox beynəlxalq mübadilə proqramlarında iştirak edib. ÖH-də qeyd olunur ki, UNEC Siegen Universiteti (Almaniya), Mikolos Romeris (Litva), Montpellier (Fransa) və CEFAM (Fransa) kimi universitetlərlə əməkdaşlıq edir. Mövlana proqramı çərçivəsində UNEC 41 türk universiteti ilə müqavilələr imzalayıb. Avropa universitetləri ilə əməkdaşlıq Erasmus Mundus və Erasmus+ layihələri çərçivəsində baş tutur. Müəllimlər Makedoniya və Almaniyada mübadilə proqramlarında iştirak edib, 21 müəllim 2015-2016-cı illərdə Zikko Universiteti ilə mübadilə proqramında iştirak edib. UNEC beynəlxalq aləmdə tanınmaq istəyir və heyətin dil biliklərinin artırılması bu hədəfə nail olmağın yollarından biridir. UNEC-in hədəfi “MDB-nin Harvardı” olmaqdır. Aydındır ki, beynəlmiləlləşmə UNEC üçün prioritetdir və bu, yalnız sözdə qalmır, hərəkətlərdə də hiss olunur. 
Güclü tərəflər, öncül praktikalar 

· UNEC-də çalışan yüksək ixtisaslı və peşəkar heyət UNEC-in güclü tərəfidir.
· İşəgötürmə ilə bağlı UNEC-də anlayırlar ki, vəzifələrə müvafiq təcrübəsi olan şəxslər təyin olunmalıdır və işçi heyət hüquq və vəzifələrini bilməlidir
· Universitetin tədris fəaliyyətini monitorinq etdiyi əsas alətlərdən biri tələbə sorğusudur.
· UNEC tədris-köməkçi heyət anlayışını və xarakterini müvəffəqiyyətlə dəyişməyə başlayıb. UNEC tədris-köməkçi heyətin rolunu kafedralara yardım təminatından tədrisin dəstəklənməsinə transformasiya edən ilk Azərbaycan universitetlərindəndir. 
·  Beynəlmiləlləşmək UNEC üçün bir nömrəli prioritetdir və bu beynəlxalq layihələrdə və proqramlarda iştirakdan hiss olunur. 
· UNEC-in “1 kafedra 1 ixtisas” siyasəti eyni sahənin peşəkarlarını səfərbər etməyə, daha səmərəli və təşkilatlanmış şöbələrin yaradılmasına, müəllim-professor heyətinin peşəkarlığının artırılmasına və onların kvalifikasiyalarının yüksəldilməsinə yardım edəcək.
Tövsiyələr
· Müəllim-professor heyətinin kompetensiyalarının yaxşılaşdırılması, eləcə də yaxşılaşmanın monitorinqi daha sistematik olmalıdır. 

· İnsan resursları şöbəsi heyətin kompetensiyalarının artırılmasına sistematik yardım təmin etmək üçün müvafiq resurslarla təchiz olunmalıdır. 

· İş tələbləri əlçatan olmalı və universitet heyəti üçün sistematik olaraq sənədləşdirilməlidir.
· Katiblik institutunun və keyfiyyət elçilərinin rolu aydınlaşdırılmalıdır və universitetin insan resurslarının, xüsusilə müəllim-professor heyətinin kompetensiyalarının inkişafının dəstəklənməsi üçün təkmilləşdirilməlidir. 

	Tələblər:

· Təhsil proqramları institusional strategiya, ali təhsil üzrə milli standartlar, cəmiyyətin, iqtisadiyyatın və əmək bazarının gözləntilərinə uyğun olan məqsədlərlə hazırlanıb.  
· Təhsil proqramının məzmunu ixtisas üzrə son tədqiqatlar nəzərə alınmaqla yenilənib. 
· Proqramların məqsədləri, nəzərdə tutulan təlim nəticələri və qəbul və məzun olmaq üçün zəruri olan tələblər aydın şəkildə müəyyənləşdirilib; proqramı bitirdikdən sonra əldə olunacaq kvalifikasiya aydın şəkildə müəyyənləşdirilib, müvafiq tərəflərin diqqətinə çatdırılıb və MKÇ-nin müvafiq səviyyəsi ilə əlaqələndirilib. 

· Tələbənin dərs yükü AKTS-də müəyyənləşdirilib. 

· Praktika/stajkeçmə proqramın təlim nəticələrinin əldə edilməsinə kömək edir. 
· Tədris və təlim prosesində müasir tədris materiallarından, innovativ, yaradıcı və interaktiv metodlardan və təhsil texnologiyalarından istifadə edilir. 

· Təhsil proqramları müntəzəm olaraq monitorinq edilir və qiymətləndirilir; müvafiq maraqlı tərəflər (o cümlədən tələbələr) bu proseslərə cəlb edilir.  

· Təhsil proqramlarının keyfiyyəti ilə bağlı məzunların məmnunluğu sorğu vasitəsilə yoxlanılır və sorğunun nəticələri təhlil edilir; nəticələr təhsil proqramlarının hazırlanması zamanı nəzərə alınır.  

	Qeydlər, müşahidələr, sübutlar
Azərbaycanda təhsil proqramlarının hazırlanmasına Təhsil Nazirliyi nəzarət edir. UNEC-in təhsil proqramları ali təhsilin dövlət standarlarına əsaslanır və 5 ildən bir yenilənir. UNEC cəmiyyətin gözləntiləri və əmək bazarının ehtiyacları barədə məlumatlıdır, lakin məlumatın toplanılması və istifadəsini daha sistematik etmək olar. UNEC-in Karyera Mərkəzi məzunların məşğulluğu, işəgötürənlərin rəyi və tələbələrin təhsillərinin bir hissəsi kimi tamamladıqları praktika barədə məlumat toplayır. Bununla belə, bu məlumat proqramların hazırlanmasında daha sistematik şəkildə istifadə oluna bilər. İşçi heyət təhsil proqramlarının hazırlanması ilə müqayisədə silabusların hazırlanmasında daha geniş sərbəstliyə malikdir. Qiymətləndirmə qrupu UNEC-in bir neçə tərcümə olunmuş silabusunu nümunə kimi nəzərdən keçirdi və onların yaxşı hazırlandığı, aydın müəyyənləşdirilmiş təlim nəticələrinə, kurs materiallarına və qiymətləndirmə standartlarına malik olduqları qənaətinə gəldi. 

Müsahibələr zamanı qrup UNEC-in müəllim-professor heyətinin silabusları əmək bazarının ehtiyaclarına və tələbələrin rəyinə əsasən müntəzəm olaraq yenilədiyinə dair sübut aşkarladı. Bununla belə, əmək bazarının ehtiyacları barədə işəgötürənlərdən rəyin toplanılması və istifadəsinə dair hər hansı təlimatlar aşkarlanmadı. Müsahibələrə əsasən UNEC daxili təkmilləşdirilməli məsələlərdən biri təhsilin keyfiyyətinin artırılmasıdır. Elmi Şura tərəfindən təsdiqlənmiş inkişaf strategiyasının olmamasına baxmayaraq, işçi heyət təhsilin keyfiyyətini necə təkmilləşdirmək lazım olduğuna dair aydın baxışa malikdir. Təhsilin keyfiyyətinin artırılması üzrə ortaq baxışın olmasına baxmayaraq, təhsilin keyfiyyəti dedikdə nəyin nəzərdə tutulduğuna dair ortaq anlayış yoxdur. Bununla belə, işçi heyətin təhsilin keyfiyyətinin yaxşılaşdırılmasına sadiq olması güclü tərəf kimi qəbul oluna bilər və bu, universitetin dünya səviyyəli universitet olmaq üzrə strateji hədəfinə uyğundur. 
Ümumilikdə, təhsil proqramlarının məzmunu silabusların yenilənməsi vasitəsilə aparılır. İngilis dilində tədris olunan təhsil proqramlarında proses azərbaycan dilində olan təhsil proqramlarından fərqlidir. İngilis dilində olan proqramlar Azərbaycanın dövlət standartlarına deyil, xarici universitetlərin proqramlarına uyğun hazırlanır. Nəticədə UNEC ingilis dilində olan təhsil proqramlarını daha tez-tez dəyişə bilir. Müsahibələr zamanı qeyd olundu ki, UNEC xarici proqramlara uyğunluğu təmin etmək üçün ingilis dilində olan təhsil proqramlarında təxminən 5-6 dərsi hər il dəyişir. Müsahibələrdə qeyd olundu ki, UNEC tədqiqat nəticələrinin təhsildə istifadəsini təkmilləşdirməlidir. Ekspert qrupu UNEC-də tədqiqat və təhsil arasındakı əlaqəni gücləndirməyin və hər təhsil proqramı sahəsində tədrisin həmin sahə üzrə son tədqiqata uyğun təşkil olunduğu yollarını nəzərdən keçirmək tövsiyə edir. Müəllimlərin tədqiqat apardıqları sahədə dərs demək imkanları olmalıdır. Bu, universitetin təhsil müəssisəsindən tədqiqat yönümlü müəssisəyə çevrilməsinə fayda verəcək. 
Məqsədlər və gözlənilən təlim nəticələri silabuslarda aydın müəyyənləşdirilib. Müsahibələr zamanı tələbələr “təlim nəticələri” termini ilə tanış olmadığı aydınlaşdı, lakin onlar fənnin keçildiyi müddətdə nə öyrənmək lazım olduğu barədə məlumatlı idilər və bu, düzgün termini bilməkdən daha vacibdir. Müsahibələrdə iştirak edən tələbələr təhsil proqramlarını bitirmək üzrə tələblər barədə məlumatlı deyildilər. Bəlkə də bu, müsahibə götürülən tələbələrin əksəriyyətinin 1-ci və ya 2-ci kurs tələbəsi olması və məzun olmağa hələ uzun müddətin qalması ilə bağlı idi. Bununla belə, tələbələrin məzun olmaq üzrə tələblərlə erkəndən tanış olmaları faydalı olar və UNEC bu məsələdə tələbələrin məlumatlandırılmasının təkmilləşdirilməsini nəzərdən keçirməlidir. Universitetə qəbul Təhsil Nazirliyi tərəfindən aparılır və UNEC-in buna təsiri məhduddur. 
UNEC-də keçilən kursların yükü Avropa Kredit Transferi və Toplanması Sisteminə (ECTS) uyğun müəyyənləşdirilib. Bəzi tələbələr qeyd etdilər ki, kredit sayı eyni olsa da, yük həmişə eyni olmur. Kursların yükündəki fərq məsələsi tələbələr üçün önəm kəsb etməsə də, UNEC hər kursun yükünün verilən kreditlərə uyğun olmasını təmin etməlidir. 
UNEC tələbələrin praktika keçə biləcəyi şirkətləri təsdiqləməklə və praktikalara rəhbər müəllim təyin etməklə praktikanın təlim nəticələrinin əldə edilməsini dəstəklədiyini təmin edir. Tələbələr praktikanı özləri tapa bilər, lakin UNEC-in praktika şöbəsi praktikanın gözlənilən təlim nəticələrinin əldə olunması üçün münasib yer olduğunu yoxlayır. Tələbələr UNEC-lə praktika müqaviləsi olmayan şirkətlərdə praktika keçə bilməzlər. Praktikadan sonra Kafedra şirkətdən rəy alır və rəyi Praktika şöbəsinə və ya Dekanatlığa təqdim edir. Praktikanın keyfiyyət təminatı prosesi işlək görünür. Bununla belə, praktika keçdiyi şirkətdə işləyən tələbələrin sayı təəccübləndirici dərəcədə aşağıdır və ekspert qrupu UNEC-ə praktikanı təkmilləşdirərkən bu məsələyə diqqət göstərməyi tövsiyə edir. 
Tələbələr onlayn sistem olan e-universiteti çox təriflədilər. E-universitet Tədris və təlim resursları və dəstək xidmətləri hissəsində dah geniş müzakirə olunur, lakin qeyd etmək olar ki, təhsil proqramları baxımından e-universitet təhsil texnologiyası deyil, daha çox tədris üçün dəstəkverici xidmət və təhsillə bağlı məsələlər üzrə kommunikasiya kanalı kimi fəaliyyət göstərir. UNEC e-universitetin və ya hər hansı digər proqram təminatının təlim prosesini daha interaktiv etmək üçün istifadə imkanlarını araşdırmalıdır. 
Müsahibələr zamanı bəzi müəllimlər qeyd etdilər ki, onlar interaktiv tədris və nümunələrlə iş kimi müxtəlif tədris metodlarından istifadə edirlər. UNEC hər müəllimə belə metodlara dair təlim keçməli və mümkün olduğu təqdirdə belə metodlardan istifadəni monitorinq etməlidir. Hal-hazırda, müasir və innovativ tədris və təlim metodlarından istifadənin UNEC-in sistematik yanaşmasından deyil, fərdi müəllimdən asılı olduğu görünür. Yeni tədris metodlarının müəllimlərə aşılanmasından əlavə, UNEC-də müxtəlif tədris və təlim metodlarından istifadə üçün vahid standartlar və təlimatların hazırlanmasını nəzərdən keçirməlidir. UNEC tədris və təlim metodlarından istifadə üçün standartlar yaradarkən və bu metodların istifadəsini monitorinq edərkən keyfiyyət elçilərindən istifadə edə bilər. 
İngilis dilində tədris olunan proqramlar istisna olmaqla (onlar hər il nəzərdən keçirilir və zəruri olduqda dəyişikliklər edilir) UNEC təhsil proqramlarının müntəzəm olaraq qiymətləndirilməsi üzrə sistemə malik deyildir. İngilis dilində tədris olunan proqramlarda belə tələbələrin və digər maraqlı tərəflərin proqramların nəzərdən keçirilməsi prosesində iştirak edib-etmədikləri məlum deyil. UNEC hər təhsil proqramının və silabusun müntəzəm olaraq nəzərdən keçirilməsi üçün proses qurmalı, eləcə də tələbələri və xarici maraqlı tərəfləri bu prosesə cəlb etməlidir. Hər təhsil proqramının hər il nəzərdən keçirilməsi ağır yük ola bilər, lakin müntəzəmlik olmalıdır. Nəzərdən keçirmə prosesində təhsil proqramlarına deyil, silabuslara daha çox diqqət yetiriləcək, belə ki, təhsil proqramları dövlət standartlarına bağlıdır. 
Təhsil proqramlarının nəzərdən keçirilməsindən başqa UNEC təhsil proqramları barədə maraqlı tərəflərin rəyini toplamaq üçün mexanizm yaratmaq barədə düşünməlidir. Müsahibələrə əsasən Karyera Mərkəzi işəgötürənlərdən praktika ilə bağlı rəy toplayır. Sistemdən eləcə də məzunların işəgötürənlərindən rəy toplamaq üçün istifadə olunmalıdır və toplanan rəyin istifadəsi üçün proses qurulmalıdır. Xarici maraqlı tərəflər və ya ən azı onların rəyi təhsil proqramlarınn və silabusların hazırlanmasına əlavə olunmalıdır. 
UNEC məzunların məşğulluğu barədə statistik məlumatları toplayır, lakin hal-hazırda məzunların UNEC-də aldıqları dərəcə və təhsil ilə bağlı məmnunluğu üzrə rəy toplama sistemi mövcud deyildir. Tələbələr məzun olduqda və ya daha yaxşı olar ki, məzun olduqdan bir neçə il sonra onlardan rəy toplamaq olar. Məzunlardan əldə olunan məlumat təhsil proqramlarının hazırlanmasında faydalı ola bilər. Karyera Mərkəzi məzunların məşğulluğunu artırmağı hədəfləyən bir çox fəaliyyətlər həyata keçirir, lakin onun rolu daha çox strukturlaşdırılmalıdır. 
Güclü tərəflər, öncül praktikalar
· İşçi heyətin təhsilin keyfiyyətini artırmaq istəyi UNEC-in güclü tərəfidir. 
· Silabuslar UNEC-in güclü tərəfidir və onlarda tələb olunan bütün məlumatlar var.

· Praktikanın keyfiyyətinə zəmanət vermək üçün seçilmiş şirkətlərdə hər proqram üzrə icbari praktikanın olması öncül praktikadır. 
Tövsiyələr
· UNEC müxtəlif təlim metodlarının istifadəsi üzrə vahid standartlar və ya təlimatlar işləyib hazırlamağı nəzərdən keçirməlidir. 
· Tədris heyəti universitetdə tədrisin keyfiyyətinin yüksəldilməsi üçün daha çox pedagoji təlim keçməlidir.
· UNEC təhsil proqramlarının və silabusların müntəzəm olaraq qiymətləndirilməsini nəzərdən keçirməlidir. Tələbələr və xarici maraqlı tərəflər bu qiymətləndirmələrə cəlb olunmalıdırlar. 
· Ekspert qrupu UNEC-də tədqiqat və təhsil arasındakı əlaqəni gücləndirməyin və hər təhsil proqramı sahəsində tədrisin həmin sahə üzrə son tədqiqata uyğun təşkil olunması yollarını nəzərdən keçirməyi tövsiyə edir.
· Karyera Mərkəzində məzunların məşğulluğu və əmək bazarının ehtiyaclarına dair məlumat var və bu məlumat təhsil proqramlarının strukturunun planlaşdırılmasında istifadə edilməlidir.



	5 TƏLƏBƏLƏR

	Qiymətləndirmə
 
	Tələblərə tam cavab verir
	
	Tələblərə əsasən cavab verir
	X
	Tələblərə qismən cavab verir
	
	Tələblərə cavab vermir
	

	Tələblər:

· Tələbələrin hüquq və vəzifələri aydın şəkildə müəyyənləşdirilib; tələbələrin şikayətlərinin və təkliflərinin nəzərdən keçirilməsi üçün prosedurlar və imtahan nəticələri ilə bağlı appelyasiya mexanizmi mövcuddur. 

· Akademik saxtakarlığın aşkarlanması və qarşısının alınması (o cümlədən anti-plagiarizm mexanizmləri) üzrə sistem mövcuddur. 

· Tələbələr qərarverici qurumlarda eləcə də tələbə ittifaqları seçkilərində iştirak edirlər. 

· Tələblərin qiymətləndirilməsi obyektiv, düzgün və şəffadır və təlim nəticələrinin əldə edilməsini dəstəkləyir. 

· Tələbələr çevik təlim imkanları ilə təmin edilir. Əvvəlki ali təhsil kvalifikasiyaları, xaricdə təhsil müddəti və əvvəlki təlim tanınır. 

· Ali təhsil müəssisəsi tələbələrin beynəlxalq mobilliyini dəstəkləyir və tələbələrin beynəlxalq mobillikdə iştirakı artır.

· Müəssisə tələbə kontingentinin beynəlmiləlləşdirilməsini dəstəkləmək üçün mexanizmlərə malikdir. 

· Məzunlar ixtisas sahələri üzrə əmək bazarında rəqabətədavamlıdırlar və müəssisə məzunlarının məşğulluğunu monitorinq edir. 

	Qeydlər, müşahidələr, sübutlar
Hal-hazırda, UNEC-də ümumilikdə (bakalavr, magistr və doktorantura tələbələri) 17857 tələbə təhsil alır. UNEC azərbaycan, türk, ingilis və rus dillərində təhsil verir. UNEC eləcə də Distant, Qiyabi və Əlavə Təhsil Mərkəzinin koordinasiya etdiyi distant və qiyabi təhsil təklif edir. Universitet iqtisadiyyat və biznes təhsili almaq istəyənlər arasında populyardır. Sahə səfəri zamanı alınan rəyə əsasən demək olar ki, universitet yalnız abuturientlər arasında deyil, eləcə də cari tələbələr arasında populyardır. Əksər tələbələr universitetləri barədə müsbət rəy verdilər və universitetlərini dəstəklədiklərini ifadə etdilər. Universitet yüksək qiymətləndirilmək üçün çoxlu səy göstərir. 

Tələbələrlə bağlı aspektlərin müşahidəsi əsasında qeyd etmək olar ki, universitet əsasən meyarlardan qoyulmuş tələblərə uyğundur. Ekspert qrupu yardım, beynəliləlləşmə və tələbələrə konsultasiya ilə bağlı bir çox layihələr vasitəsilə təlim mühitini yaxşılaşdırmağa səy göstərdiyini müşahidə etdi. Universitetdə müsbət yanaşma olsa da, qiymətləndirmə qrupu müəyyən təkmilləşdirilməli sahələr müəyyənləşdirdi. 
Qrup təkliflər və şikayətlər sisteminin tələbələr üçün olduqca faydalı olduğunu aşkarladı. Tələbələr qeyd etdi ki, bir çox hallarda rəhbərlik onların təkliflərinə qulaq asır və tədbir görür. Tələbələr təklifləri əsasında rəhbərliyin tədbir gördüyünə dair bir sıra nümunələr göstərdilər. Məsələn, tələbələr yeməkxananın darısqal olduğundan şikayətləndikdə binanın hər mərtəbəsində kiçik yeməkxanalar açıldı. Digər nümunədə tələbənin imtahanların vaxtının və Bakıda keçirilən mühüm beynəlxalq tədbirdə könüllülük fəaliyyətinin üst-üstə düşməsi ilə bağlı şikayəti imtahanların vaxtının dəyişdirilməsi yolu ilə həll olundu.  
Şikayətlər və təkliflər sisteminin mövcud olmasına və tələbələrin universitetdə dəyişikliklərlə bağlı təkliflərin edilməsi üsulları və şikayətlərin verilməsi yolları barədə məlumatlı olmalarına baxmayaraq, təklifləri və şikayətləri birbaşa rektora yönləndirmək ən çox müraciət olunan vasitə olduğu görünür. Tələbələr bu sistemi səmərəli hesab etsələr də, bu ali rəhbərlik üçün ağır ola bilər və məsələlərin bəziləri bilavasitə fakültələrə və şöbələrə yönləndirilə bilər. Qiymətləndirmə qrupu rəytoplama sistemini dayanıqlı formada təkmilləşdirməyi və tələbələrin rəhbərliyin aşağı səviyyəsinə də rəy verməsi üçün prosedurların nəzərdən keçirilməsini tövsiyə edir. 
Tələbələrin universitetdə qərarvermə prosesinə cəlb olunmasının əsas yolu universitetin Elmi Şurasında təmsil olunan tələbə təşkilatları vasitələridir. Tələbə Gənclər Təşkilatı universitetdə ən böyük tələbə təşkilatıdır və onların seçkiləri aşağıdakı kimi aparılır:  
· Hər fakültə daxilindəki tələbə təşkilatlarının rəhbərləri fakültə dekanının və təşkilatın prezidentinin adından təyin olunurlar. 
· Təşkilat Komitəsi hər fakültənin rəhbərindən formalaşır. 
· Yeni prezidentin seçilməsi üçün universitetdə seçki günü elan edilir. Komitə və bütün tələbələr seçki gününə dəvət olunurlar.
· Seçki gününün başlanğıcında tələbələr Komitəni öz səsləri ilə təsdiqləyir. 

· Komitə təsdiqlənən kimi o, təşkilatın yeni prezidenti barədə qərar verir. 

Tələbə təşkilatları əsasən tələbələr üçün sosial tədbirlər və fəaliyyətlərin təşkili ilə məşğuldur. Ekspert qrupu tövsiyə edir ki, tələbə təşkilatları illik planlarına UNEC-də təhsilin inkişafı üzrə layihələr əlavə etsin. Tələbələrin rolu tələbələrə tələbə təşkilatlarına birbaşa üzvlər seçmək imkanı verməklə də gücləndirilə bilər. 
Bundan əlavə, Tələbə Rektor layihəsi tələbələrin idarəetməyə cəlb edilməsi istiqamətində əlavə addımdır. ÖH-ə əsasən, Tələbə Rektor layihəsi tələbələri universitetin idarəedilməsinə cəlb etmək məqsədi ilə ötən tədris ilində başlanılıb. Ekspert qrupu Tələbə Rektor layihəsinin tələbələrin akademik və sosial məsələlərdə dəstəklənməsi və onlara məsləhət verilməsində və rəhbərlik və tələbələr arasında kommunikasiya kanalı kimi səmərəli olduğuna dair sübut aşkarladı. Müsahiblər layihəni yüksək qiymətləndirirlər. Ekspert qrupu Tələbə Rektor layihəsini öncül praktika kimi təqdirəlayiq hesab edir.  
UNEC tədris və təlimdə maksimum şəffaflığı təmin etmək məqsədi ilə tədbirlər görür. Universitetdə tezisləri yoxlamaq üçün anti-plaqiarizm sistemi tətbiq olunur. UNEC icmasının əksər üzvləri anti-plaqiarizm sistemi ilə tanışdırlar. Müsahibə alınan heyət üzvləri sistemin yaxşı işlədiyini qeyd etdilər. Qiymətləndirmə qrupu UNEC-ə anti-plaqiarizm sisteminin genişləndirilərək yalnız tezislərə deyil, eləcə də kurs işlərinə tətbiq edilməsini tövsiyə edir. 

Şəffaflığa ayrı bir nümunə aralıq və yekun imtahanları ilə bağlıdır. UNEC-in imtahanların keçirilməsi sahəsində uzunmüddətli təcrübəsi vardır. Təhsil proqramlarının 80%-ində imtahanlar kömputer vasitəsilə keçirilir. İmtahanların keçirilməsi sistemi müntəzəm olaraq monitorinq edilir. Hal-hazırda tətbiq olunan çoxcavablı test sistemi şəffaflığı təmin edir. Bununla belə, əksər hallarda fənnin təlim nəticələrini dəstəkləmir. Tələbələr qeyd etdilər ki, adətən fənnin məzmunu öyrənmədən sadəcə cavabları əzbərləyirlər.  Universitet müxtəlif fənn imtahanları üçün fərqli imtahanlar keçirməklə təlim nəticələrinin dəstəklənməsini nəzərdən keçirməlidir. 
Tələbələrin UNEC-dəki təlim təcrübəsi UNEC-də təklif olunan bir sıra beynəlxalq mübadilə proqramları (artıq hesabatda toxunulub) vasitəsilə daha da yaxşılaşdırılır. Ekspert qrupunun səfər zamanı görüşdüyü tələbələrin demək olar ki, hamısı bu proqramlar barədə məlumatlı idilər. Universitet xaricdə əldə edilmiş kreditləri tanıyır. Bununla belə, tələbələr xaricdəki təhsil kurikulumunun UNEC-dəki təhsilə uyğun olmadığı təqdirdə çətinliklərlə qarşılaşa və bəzi fənləri yenidən oxumalı ola bilərlər. Təəssüf ki, qrup mübadilə proqramlarında iştirak edən tələbələrin sayı ilə bağlı məlumat əldə edə bilmədi. Buna baxmayaraq qrupa qeyd olunan proqramların yeni başlanıldığı bildirildi.  
Bundan əlavə, universitet yalnız tələbələrini xarici ölkələrə göndərmək istiqamətində deyil, eləcə də digər ölkələrdən universitetə tələbə cəlb etmək istiqamətində iş aparır. Sahə səfəri zamanı qrup Beynəlxalq İqtisadiyyat Məktəbi və UNEC Biznes Məktəbinin ingilis dilində tədris olunan proqramlarının heyətindən müsahibə aldı. Dekanlara əsasən beynəlxalq tələbələrin hazırki faizi 5%-dir və artmaqda davam edir. Yeni yaradılmış onlayn müraciət sistemi xarici abuturiyentlərin UNEC-ə qəbul üçün müraciət etmələrini asanlaşdırır. Bundan başqa, universitet tərəfindən tamamlanmış vacib layihələrdən biri sahəsinin aparıcı universitetləri ilə (London İqtisadiyyar və Siyasətşünaslıq universiteti onlardan biridir) ikili diplom razılaşmasının imzalanmasıdır. Beləliklə, universitet xarici abuturiyentlər üçün daha cəlbedicidir. 
Tələbələri təhsillərində ruhlandıran mühüm faktorlardan biri çevik təlim imkanlarıdır. Müsahiblərə əsasən universitet tələbələrə semestr müddətində istədikləri miqdarda fənnin götürmələrinə imkan vermir. Beləliklə, belə qənaətə gəlmək olar ki, universitet təhsilin çevikliyini artıra bilər. 
UNEC Azərbaycanda maliyyə və iqtisadiyyat sahəsində mütəxəssis hazırlığı həyata keçirən aparıcı təhsil müəssisəsidir, bu səbəbdən, bu sahədə işləyən dövlət və özəl sektordakı mütəxəssislər əsasən UNEC-in məzunlarıdır. ÖH-ə əsasən 2015-2016 tədris ilinin bakalavr məzunlarının məşğulluq səviyyəsi 30%-dir, eyni tədris ilinin magistr tələbələrinin 43%-i məşğulluqla təmin olunub. Yuxarıda qeyd edildiyi kimi UNEC-in Karyera Mərkəzi vardır və sahə səfərindən toplanan məlumata görə, universitet hər il 100 şirkətin nümayəndəsinin iştirak etdiyi karyera yarmarkası keçirir. Karyera yarmarkasından başqa, Karyera Mərkəzi məzunlar üçün konsultasiya xidmətlərini təkmilləşdirmək üçün müəyyən fikirlər təqdim edib. Bundan əlavə, Karyera Mərkəzinin heyəti veb səhifənin (jobs.unec.edu.az) yaradılmasını təklif edib. Bu səhifə tələbələr və işəgötürənlər arasında portal rolunu oynaya bilər. Tələbələr müsahibələrdə məşğulluq imkanlarını artırmaq üçün daha çox praktiki bacarıqların əldə olunmasına ehtiyaclarının olduğunu bildirdilər və universitet bu məqamı nəzərə almalıdır. 
Güclü tərəflər, öncül praktikalar
· Təkliflər və şikayətlər sistemi mövcuddur və tələbələr üçün faydalıdır. Tələbələr qeyd etdi ki, bir çox hallarda rəhbərlik onların təkliflərinə qulaq asır və tədbir görür.
· UNEC tədris və təlim prosesində maksimum şəffaflığı təmin etmək məqsədi ilə tədbirlər görür.

· Universitet bir çox universitetlə yaxın əlaqələrə malikdir və fəal şəkildə yeni beynəlxalq tərəfdaşlar axtarışındadır. Bu, tələbələrə mübadilə imkanları təmin edir və milli kontekstdə UNEC üçün güclü tərəfdir. 

· Getdikcə universitetin xarici tələbələr üçün cəlbediciliyici artır.

·  Ekspert qrupu Tələbə Rektor layihəsini öncül praktika kimi təqdirəlayiq hesab edir.  
Tövsiyələr
· Tələbələr UNEC-də təhsilin inkişafına daha yaxından cəlb oluna bilər. 
· Universitet tələbələrin təkmilləşdirilmə üzrə fikirlərini və şikayətlərini bilavasitə rəhbərliyin aşağı səviyyəsinə çatdırması üçün rəytoplama sistemi qurmağı nəzərdən keçirməlidir. 
· İmtahanlar hər fənnin gözlənilən təlim nəticələrinə uyğun hazırlanmalı və həmin təlim nəticələrinin əldə olunmasını dəstəkləməlidir. 
· Universitet tələbələrin götürə biləcəyi kredit sayı məhdudiyyəti ilə bağlı qaydaları yenidən nəzərdən keçirməli və daha çevik təlim imkanları təmin etməyə diqqət verməlidir.

· Qiymətləndirmə qrupu UNEC-ə anti-plaqiarizm sisteminin genişləndirilərək yalnız tezislərə deyil, eləcə də kurs işlərinə tətbiq edilməsini tövsiyə edir.


	6 TƏDQİQAT FƏALİYYƏTİ

	Qiymətləndirmə
 
	Tələblərə tam cavab verir
	
	Tələblərə əsasən cavab verir
	
	Tələblərə qismən cavab verir
	X
	Tələblərə cavab vermir
	

	Tələblər:

· Elmi və tədqiqat fəaliyyətinin məqsədləri müəssisənin missiyası, strategiyası və inkişaf planında əks olunub. Ali təhsil müəssisəsi cəmiyyətin və iqtisadiyyatın ehtiyaclarını diqqət mərkəzində saxlayır və tədqiqat fəaliyyətinin planlaşdırılmasında onları nəzərə alır. 

· Tədqiqat fəaliyyətinin məqsədlərinin əldə edilməsi və təsiri müntəzəm olaraq yoxlanılır və təhlil edilir (elmi və təhsilyönümlü nəşrlər, doktorantura tələbələri, patentlər və s.)

· Müəssisə tədqiqatın yüksək keyfiyyətli akademik və etik standartlarını təşviq və riayət edir; tədqiqat saxtakarlığı ilə bağlı iddialarla məşğul olmaq üçün prosedurlar müəyyənləşdirilib və bu prosedurlara riayət edilir.  

· Ali təhsil müəssisəsi akademik heyətin elmi tədqiqat üzrə fəaliyyətini dəstəkləmək üçün səmərəli sistemə malikdir (məs., tədqiqatın aparılması üçün stimul, əqli mülkiyyətlə bağlı məsləhətlər, beynəlxalq jurnallarda nəşr olunmaq üçün dəstək, işəgötürənlərlə əməkdaşlığa ruhlandırmaq və s.) 

· Tələblərə tədqiqat və işləmələr üzrə fəaliyyətə cəlb olunurlar; Tələbələrin tədqiqat işlərinə (referatlar, tətbiqi layihələr, yekun tezislər) rəhbərlik yaxşı təşkil olunub. 

· Ali təhsil müəssisəsi akademik fəaliyyət sahələrinə uyğun olaraq müxtəlif regional və beynəlxalq elmi tədqiqat şəbəkələrində iştirak edir.   
· Ali təhsil müəssisəsi elmi tədqiqat fəaliyyəti üçün zəruri hesab olunan maliyyə resurslarına və eləcə də beynəlxalq səviyyədə rəqabətədavamlılığın təmin edilməsi məqsədilə maliyyənin cəlb edilməsi üzrə müvafiq strategiyaya malikdir. 

	Qeydlər, müşahidələr, sübutlar
UNEC-in rektoru vurğuladı ki, universitetin missiyalarından biri UNEC-in tədqiqat yönümlü universitetə çevrilməsini təmin etməkdir. Bu tələb Azərbaycan Respublikasının Prezidenti İlham Əliyev tərəfindən 2013-cü ilin oktyabrında imzalanmış Azərbaycan Respublikasında Təhsilin İnkişafı üzrə Dövlət Strategiyasında qeyd olunub. UNEC-in rektoru eləcə də qeyd etdi ki, cəmiyyətin və əmək bazarının ehtiyaclarını aşkarlamaq üçün müxtəlif metodlar tətbiq edilməlidir və maraqlı tərəflərin maraqları nəzərə alınmalıdır. Yuxarıda qeyd edildiyi kimi UNEC hələ ki, təsdiqlənmiş inkişaf strategiyasına malik deyil və bu səbəbdən, elmi tədqiqat fəaliyyətinin missiyanın və inkişaf planının bir hissəsi kimi müəyyələnləşdirildiyi heç bir strateji sənəd yoxdur. Rəhbərliyin bəzi nümayəndələrinə əsasən elmi və tədqiqat fəaliyyəti akademik heyət üçün prioritetdir. 
UNEC artıq müəyyən tədqiqat layihələri həyata keçirir. Misal kimi SOCAR (Azərbaycan Respublikasının Dövlət Neft Şirkəti) və Milli Elm Fondu kimi maraqlı tərəflərlə birlikdə həyata keçirilən yeddi layihəni göstərmək olar. Cənubi Qafqaz regionunda iqtisadiyyat sahəsində təhsil təmin edən ən böyük universitetlərdən biri olmaqdan savayı, UNEC Azərbaycanın ən böyük üç universitetindən biridir. Universitetin elmi tədqiqat potensialı sezilir və bu potensialın istifadəsini artırmaq olar. 
ÖH-də qeyd olunur ki, UNEC-də 2015-2016-cı illərdə 1068 məqalə və 30 monoqrafiya, eləcə də Thomson Reustrers siyahısında olan beynəlxalq jurnallarda 265 məqalə nəşr olunub. UNEC işçi heyətini yüksək reytinqi olan jurnallarda nəşr olunmağa ruhlandırır. ÖH-ə əsasən, UNEC-in işçi heyəti hsabat dövrü ərzində 509 elmi konfransda iştirak edib. Elmi iş əsasən iki istiqamətdə aparılır: a) heyətin tədqiqat sahələri (doktorantura dissertasiyaları və dərəcə müdafiələri) və b) heyətin tədris fəaliyyətinə əsaslanan tədqiqat fəaliyyəti. Tədqiqat fəaliyyətinin birinci istiqaməti elmi işlər üzrə prorektorun nəzarəti altında Doktorantura şöbəsi vasitəsilə aparılır. Hal-hazırda, 131 əyani və qiyabi doktorant və dissertant vardır. Tədqiqat fəaliyyətinin ikinci istiqaməti əsasən kafedrada aparılır və müəllim-professor heyəti kafedra və ya şöbəyə hesabat verir. Akademik heyət üzvləri tədris sahələri əsasında tədqiqat fəaliyyətlərini illik planlaşdırır. Bu istiqamətdə aparılan tədqiqat fəaliyyəti adətən jurnal məqalələri və konfrans təqdimatları formasından olur. 
DƏHS müəllim-professor heyətinin elmi, tədris və özünüinkişaf fəaliyyətini qiymətləndirməyi hədəfləyir. Məqalələr dərc edənlər daha yüksək reytinq alır. İlk 100-lüyə daxil olan heyət üzvlərinin maaşı artırılır. Ekspert qrupu UNEC-in mükafatlandırma və təşviqat sistemi yaratması ilə yanaşı UNEC-də tədqiqatın yüksək keyfiyyət standartlarını təmin etmək ehtiyacı vardır. UNEC tədqiqatın keyfiyət standartlarına töhfə vermək üçün alətlər və metodlar tətbiq etməlidir. UNEC polşa şirkətindən anti-plaqiarizm proqram təminatı alıb. Məqsəd fırıldaqçılıq hallarının müəyyənləşdirilməsi və akademik və tədqiqat fəaliyyətində fırıldaqçılığın qarşısının alınmasıdır. 
UNEC akademik heyət üçün müxtəlif ixtisaslaşmış kurslar təşkil edir. Məsələn, Sarbanes Universitetinin təlimçiləri Quba istirahət mərkəzində heyət üçün müntəzəm təlimlər keçir. Təlimlər interaktiv tədris metodları kimi mövzularda keçirilir, lakin işçi heyətin tədqiqat bacarıqlarının artırılması istiqamətində də təlimlərin keçirilməsi faydalı olar. 
Qrup məlumatlıdır ki, beynəlxalq tədqiqat məlumat bazalarına çıxış bahalıdır. Qrup işçi heyətdən Thomson Reuters məlumat bazasına çıxışın olub-olmadığına dair ziddiyyətli məlumat aldı. Qrup universitetə bütün tədris və tədqiqat heyətinə nüfuzlu tədqiqat məlumat bazalarına çıxışın təmin edilməsini tövsiyə edir. 
UNEC rəhbərliyi iqtisadiyyat, təhsil və tədqiqat sahəsində tələbə layihələri üçün fandreyzinq fəaliyyəti planlayır. Biznes Mərkəzi konsultasiya xidmətləri, o cümlədən qısa təlimlər və konsultasiya təklif edir. UNEC müxtəlif beynəlxalq və regional təşkilatların və assosiasiyaların üzvüdür və bu, təhsil sahəsində yeni tendensiyalar və siyasətlər barədə məlumat əldə etməyə və məlumat mübadiləsi aparmağa imkan verir. Beynəlxalq üzvlük UNEC-ə qısamüddətli xidmətlər təmin edir. Universitet 5 assosiasiya konfransına ev sahibliyi edib və 200-dən çox universitet rektoru UNEC-ə səfər edib. UNEC müxtəlif universitetlərlə ikitərəfli əməkdaşlıq qurmaqla üzvlükdən faydalanıb. 
ÖH-də tədqiqat və elmi fəaliyyətlə məşğul olmaq üçün maliyyənin əldə olunmasına dair nümunələr verilib. Bununla belə, qiymətləndirmə qrupu UNEC-də elmi tədqiqat fəaliyyətinin aparılmasını dəstəkləyən oturuşmuş mexanizmlər aşkarlamadı. Beynəlxalq tədqiqatın əksəriyyəti müəllim-professor heyətinin fərdi nailiyyətləri və ya universitetin beynəlxalq proqramlarda iştirakı (Mpvlana layihəsi, Erasmus+ layihələri, alman və makedoniya unviersitetləri ilə əməkdaşlıq) səbəbindən baş tutub. UNEC tədqiqat və elmin beynəlxalq rəqabətədavamlılığına töhfə vermək üzrə strategiyası yoxdur. UNEC-də aparılan tədqiqat əmək bazarı və sənaye ilə yaxın əlaqələr qurulmuş mərkəzlərin, laboratoriyaların və tədqiqat institutlarının gücləndirilməsi və UNEC tədqiqatçıları tərəfindən aparılan tədqiqat layihələrinə maliyyənin təmin edilməsi vasitəsilə inkişaf etdirilə bilər. 
UNEC tələbələr üçün müntəzəm olaraq elmi görüşlər və dəyirmi masalar təşkil edir və Tələbə Elmi Cəmiyyəti tələbələrin elmi məqalələrinin müntəzəm olaraq toplanılması və illik konfransların təşkil edilməsinə məsuldur. Yüksək GPA-yə (91) malik olan bakalavr tələbələr diplom layihələri təqdim edir. İşçi heyət universitetin Biznes İnkubatorlarını vurğuladı. Onlar, tələbələrə tədqiqat fəaliyyətlərinin nəticələrini reallaşdırmağa imkan verir. Tələbələrin fikirləri Biznes İnkubatorları Mərkəzində qaldırılır və adətən tələb olunan dəstəyi alır. Eyni zamanda, şöbələr və fakültələr müntəzəm olaraq tələbələr arasında elmi yarışlar keçirir və tələbələr gənc bankçılar məktəbi kimi müxtəlif gənc qrupların yaradılmasına ruhlandırılır. Bununla belə, UNEC-in təkmilləşdirməli olduğu sahələrdən biri tələbələrə tədqiqat bacarıqlarının sistematik aşılanması ola bilər. Tələbələrə tədqiqat metodologiyaları və texnikası barədə kurslar və təlimlər keçirilməlidir. Laboratoriyalar təhsil və əmək bazarı arasındakı boşluğu aradan qaldırmağın yaxşı üsuludur və laboratoriyalara tədqiqat aspekti əlavə oluna bilər. Ümumilikdə, UNEC tələbələrin tədqiqat fəaliyyətinə cəlb olunmasını gücləndirməlidir. 
Güclü tərəflər, öncül praktikalar
· İşçi heyət tədqiqatlarının xüsusilə beynəlxalq jurnallarda nəşr etdirilməsinə ruhlandırılır və nəşrlər DƏHS vasitəsilə mükafatlandırılır. 
· Fəlsəfə doktoru və elmlər doktorlarının sayı yüksəkdir və bu, tədqiqat nəticələrinin tətbiq olunması üçün yaxşı imkanlar yaradır. 
· UNEC müxtəlif beynəlxalq və regional təşkilatların və assosiasiyaların üzvüdür və bu, təhsil sahəsində yeni tendensiyalar və siyasətlər barədə məlumat əldə etməyə və məlumat mübadiləsi aparmağa imkan verir.
· Biznes İnkubatorları öncül praktikadır və tələbələrə yeni fikirlər irəli sürməyə və tədqiqat nəticələrini tətbiq etməyə imkan verir. 
Tövsiyələr 
· UNEC beynəlxalq cəhətdən rəqabətədavamlı elmi tədqiqata töhfə verən strategiya formalaşdırmalı və elmi tədqiqatın keyfiyyətini təmin edəcək prosedurlar tətbiq etməlidir. Tədqiqat yönümlü universitet olmaq hədəfinə nail olmaq üçün maliyyə resurslarını təmin etmək zəruridir. 

· Universitet tərəfindən işçilərin elmi tədqiqat fəaliyyətinin dəstəklənməsi məqsədilə əlavə mexanizmlər yaradılmalıdır: elmi tədqiqatların aparılması sahəsində işçi heyətin kompetensiyaları, bacarıqları və eləcə də resurslar gücləndirilməlidir. 

· UNEC-də aparılan tədqiqat əmək bazarı və sənaye ilə yaxın əlaqələr qurulmuş mərkəzlərin, laboratoriyaların və tədqiqat institutlarının gücləndirilməsi və UNEC tədqiqatçıları tərəfindən aparılan tədqiqat layihələrinə maliyyənin təmin edilməsi vasitəsilə inkişaf etdirilə bilər.
· Beynəlxalq elmi məlumat bazalarına çıxış tədqiqat fəaliyyətinin yaxşılaşdırılmasının tərkib hissəsidir. 
· Tələbələrə tədqiqat metodologiyaları və texnikası barədə kurslar və təlimlər keçirilməlidir.
· Ümumilikdə, UNEC tələbələrin tədqiqat fəaliyyətinə cəlb olunmasını gücləndirməlidir. 



	7  TƏDRİS VƏ TƏLİM RESURSLARI VƏ DƏSTƏK XİDMƏTLƏRİ

	Qiymətləndirmə
 
	Tələblərə tam cavab verir
	
	Tələblərə əsasən cavab verir
	X
	Tələblərə qismən cavab verir
	
	Tələblərə cavab vermir
	

	Tələblər:

· Həm işçi heyət, həm də tələbələr üçün müvafiq tədris, təlim və tədqiqat infrastrukturu (sinif otaqları, laboratoriyalar, kitabxana, emalatxanalar və s.) o cümlədən müasir İKT həlləri (o cümlədən e-təhsil imkanları və elektron məlumat bazaları) mövcuddur. 

· Tədris və təlim prosesində müasir təlim materiallarından istifadə olunur.

· Müəssisənin təmin etdiyi tyutor xidməti tələbə kontingentinin ehtiyaclarına cavab verir və tələbələrin fərdi və xüsusi ehtiyaclarını nəzərə alır. 

· Müəssisə tələbələrə stajkeçmə imkanları, məşğulluq və karyeranın inkişaf etdirilməsi üçün xidmətlər (karyera mərkəzi, məzunların koordinasiya sistemi və s.) təmin edir. 

· Ali təhsil müəssisəsi  milliyyətindən, dilindən, cinsindən, sosial statusundan, tutduqları mövqedən və dinindən asılı olmayaraq tələbələrə bərabər yanaşır. 
· Müəssisə əlavə dəstək xidmətləri təmin etməklə (yataqxana, yeməkxana, tibbi yardım, idman zalları, maliyyə yardımı və s.) tələbələrin təhsil almasına yardım edir. 



	Qeydlər, müşahidələr, sübutlar
UNEC müvafiq tədris və təlim infrastrukturu yaradıb və tədris və təlim üçün yetərli sayda ixtisaslaşmış auditoriyalara malikdir. ÖH-ə əsasən, UNEC-in 217 dərs otağı olan 4 işlək binası (biri hal-hazırda təmir edilir) vardır. Qiymətləndirmə qrupu sahə səfəri zamanı binanı gəzdi və qrupun müşahidələrinə əsasən, auditoriyalar tədris üçün zəruri olan avadanlıqlarla təchiz edilib. Otaqlar funksiyalarına görə bölünüb: nəzəriyyə əsaslı tədris, praktiki mövzular və laboratoriyalar. Praktiki mövzular üçün olan otaqlar kompüterlərlə təchiz edilib. Bununla belə, kompüterlərə xüsusi proqram təminatları yüklənməyib və bu, məsələnin həlli müəllimin öhdəsinə buraxılıb. Qrup tədris və təlim prosesini daha da təkmilləşdirmək məqsədi ilə səmərəli avadanlıq bazasını inkişaf etdirməyi tövsiyə edir. 
UNEC-də tələbələrin praktiki bacarıqlarını yaxşılaşdırmaq üçün xarici maraqlı tərəflərlə birlikdə laboratoriyalar yaradılıb. UNEC Azərbaycan Respublikasının Qiymətli Kağızlar üzrə Dövlət Komitəsi ilə birlikdə tələbələrin maliyyə bazarlarındakı ticarət əməliyatları ilə tanış olması və analitik qərarvermə bacarıqları formalaşdırmaları üçün Maliyyə Laboratoriyası yaradıb. Bundan əlavə, Bank of Baku korporativ sektorla real kommunikasiya təmin etmək məqsədi ilə laboratoriya yaradıb. Bank sektorunun tələblərinə cavab verən yüksək ixtisaslı mütəxəssislərin hazırlanması və tələbələrə yalnız nəzəri deyil, həm də praktiki bacarıqları aşılamaq üçün Kapital Bank ilə birlikdə İnnovativ Bankçılıq laboratoriyası yaradılıb. Bundan əlavə, bakalavr və magistr tələbələrinin praktiki bacarıqlarını artırmaq məqsədi ilə Əmək və Əhalinin Sosial Müdafiəsi Nazirliyi və Dünya Bankı ilə birlikdə həyata keçirilən Sosial Müdafiənin İnkişafı Layihəsinin bir hissəsi kimi Virtual Müəssisə yaradılıb. Qiymətləndirmə qrupu laboratoriyaları tələbələrin praktiki bacarıqlarının inkişafı üçün yaxşı praktika kimi qəbul edir. Qiymətləndirmə qrupu universitetə bu laboratoriyaların və tədris və təlim prosesində ixtisaslaşmış otaqların səmərəli istifadəsini artırmağı tövsiyə edir. 
UNEC-in ümumilikdə 267678 kitabın, o cümlədən tədris materiallarının, xarici ədəbiyyatın, bədii ədəbiyyatın və elmi kitabların toplandığı kitabxanaları var (4 binada). Əsas kitabxana əsas binada yerləşir. Bundan əlavə, universitet 5 dildə 2648 kitabın və 70000 e-kataloqun olduğu onlayn kitabxana istifadəyə verib. Bina gəzintisinə əsasən, aydın oldu ki, ingilis dilində olan müasir kitabların sayı məhduddur. Qiymətləndirmə qrupu universitetə e-kitablara çıxışı artırmağı tövsiyə edir. Elektron xidmətlər əsasən yalnız bir binada yerləşir. 
Universitetin Azərbaycanın aparıcı universitet kitabxanaları ilə müqavilələri və tələbələrin onlara çıxışı vardır. UNEC Thomson Reuters-lə yeni əməkdaşlıq başlayıb və bu, akademik heyətə jurnallarda dərc olunmuş tədqiqat və məqalələrə çıxış və Web of Science elmi istinad indeksi məlumat bazasındakı nəşrlər barədə qısa məlumat əldə etmək imkanı verir. Bununla belə, bütün heyətin Thomson Reutersə çıxışı olması iddialarına baxmayaraq işçi heyətlə keçirilən müsahibələr qrupda belə təəssürat oyatdı ki, heyətin hamısı belə məlumat bazalarına çıxışın olması barədə məlumatlı deyil. Qiymətləndirmə qrupu universitetin işçi heyətinə sahələri üzrə müasir elektron tədqiqat jurnallarına çıxış təmin etməsini vacib sayır. 
Müsahibələr zamanı tələbələr fənləri üzrə demək olar ki, bütün materialları tapa bildikləri e-universitet sistemini təriflədilər. E-universitet işçi heyətin elektron cədvəlləri, tədris materiallarını, imtahanları, balların hesablanmasını, silabusları və elektron jurnalları tələbələrlə bölüşə biləcəyi onlayn platform rolunu oynayır. Fənn materialları və silabuslar tələbələrin fərdi onlayn kabinetinə yüklənilir. Bundan əlavə, akademik heyətin tədris, tədqiqat və özünüinkişaf fəaliyyəti barədə məlumatı və tələbə məmnuniyyət sorğusunu e-universitetdə tapmaq olar. Bu, şəffaf və səmərəli təhsil mühiti yaradır. Bundan başqa, e-universitet vasitəsilə tələbələr aşağıdakı fəaliyyətləri həyata keçirə bilər:
· Qiymətlərini və imtanah nəticələrini yoxlamaq;

· İmtahan nəticələri ilə bağlı appelyasiya vermək, bu onlayn həyata keçirildiyində appelyasiya vermək imkanını artırır;

· Buraxdıqları dərsləri götürmək, bu, tələbələrə geri qalmamağa və ruhdan düşməməyə imkan verir;
Tələbələr e-universitetdən gündəlik olaraq istifadə etdiklərini qeyd etdilər, lakin e-universitetdən tam yararlanmaq üçün UNEC bütün binalarında simsiz internetə çıxış, kompüterləri yükləmək imkanı və tələbələr və heyətin istifadəsi üçün ortaq kompüterlər təmin etməyi nəzərdən keçirməlidir. 

Universitetdə müasir təlim materiallarından istifadə inkişaf mərhələsindədir. Beynəlxalq İqtisadiyyat Məktəbi, UNEC Biznes Məktəbi və SABAH qrupları müasir təlim materiallarından istifadədə uğur əldə ediblər. Məktəblərin öz kitabxanaları da vardır. Qrupun müşahidələrinə əsasən, akademik heyət müxtəlif ölkələrin, xüsusilə Avropanın dərs kitablarından istifadə edir. UNEC-in Tərcümə Mərkəzi təlim və tədris prosesinin səmərəli təşkili üçün müasir materialları müxtəlif dillərdən tərcümə edir. Müəllimlər və tələbələr tez-tez e-resurslardan istifadə edirlər. Bununla belə, köhnə nəzəri materiallar universitetdə hələ də müəyyən dərəcədə istifadə olunur. Qiymətləndirmə qrupu tədris materiallarının aktuallığının vurğulanmasını tövsiyə edir. 
UNEC eləcə də tədris və təlimi tutorinq xidməti təmin etməklə dəstəkləyir. ÖH-ə əsasən hər 100 tələbəyə bir tutor ayrılır. Bakalavr və Magistratura səviyyələrində təhsilin təşkili qaydalarına uyğun olaraq dövlət universitetlərində bir tutor 100-dən az olmayan tələbə qrupuna təhkim olunmalıdır. Bir tutora təhkim oluna biləcək tələbə sayı 100-700-dür. Fakültələrdə yeni yaradılmış Katiblik institunun vəzifələrindən biri tutorinq məsələləri olacaq. 
Tələbələrə bakalavr təhsillərinin bir hissəsi kimi praktika imkanları təmin edilir. Tələbələr praktiki bacarıqlarını inkişaf etdirmək üçün müvafiq şirkətlərə və təşkilatlara göndərilir. UNEC-də olan praktika prosedurları tələbələrə nəzəri biliklərini praktiki bacarıqlara çevirməyə imkan verir. Bundan əlavə, Tələbə Təhsilinin Təşkili Şöbəsi bakalavr və magistr tələbələrinin tədqiqat və pedaqoji praktikası üçün prosedurları müəyyənləşdirir və təşkil edir. Qiymətləndirmə qrupu universitetə praktika təcrübəsini tədris prosesinin bir hissəsi kimi inteqrasiya etməyə diqqət verməyi tövsiyə edir.  
Məzunların məşğulluğunu artırmaq məqsədi ilə Karyera Mərkəzi yaradılıb. Mərkəz karyera yarmarkaları vasitəsilə tələbələrə məşğulluq tapmağa yardım edir. Karyera Mərkəzi yerli və xarici şirkətlərin məlumat bazasını təmin etmək, tələbələrinin tərcümeyi-hallarını şirkətlərə təqdim etmək, məşğulluqla bağlı danışıqlar aparmaq, tələbələrin və məzunların məlumat bazasını yaratmaq, karyera inkişafını dəstəkləmək məqsədi ilə məzunlara ixtisas sahələri üzrə konsultasiya vermək, dövlət və özəl sektordan olan yerli və xarici ekspertlərlə müzakirələr təşkil etmək, könüllülük hərəkatını dəstəkləmək, əmək bazarında araşdırma aparmaq, işəgötürənlərin kvalifikasiya tələblərini təhlil etmək, kurikulumların təkmilləşdirilməsi üzrə təkliflər vermək, yeni iş yerləri barədə məlumat toplamaq, istedadlı tələbələri müəyyənləşdirmək və dəstəkləmək, məzunlarla əlaqə saxlamaq, onların karyera inkişafını izləmək və Mərkəzin işinə cəlb etmək kimi imkanlar təmin etməklə tələbələrə karyeralarını inkişaf etdirməyə yardım edir. Sahə səfəri zamanı ekspert qrupu məlumatlandırıldı ki, məzunların koordinasiyası Karyera Mərkəzinin yeni funksiyasıdır və yaranma mərhələsindədir. Karyera Mərkəzi və Dekanatlıqlar vaxtaşırı məzun görüşləri təşkil edir. Praktikalar, universitetin xarici maraqlı tərəflərlə əlaqələri və Karyera Mərkəzi tələbələrin məşğulluğunu dəstəkləsə də, iş tapmaq əsasən məzunların məsuliyyətidir. Universitet mərkəzin əsasnaməsini nəzərdən keçirməklə onun səmərəliliyini dəstəkləyə və yüksəldə bilər. UNEC-ə məzunlarının məşğulluğunu artırmaq üçün yeni alətlərdən istifadə etmək tövsiyə olunur.  
Tələbələrə təhsillərinə yardım etmək məqsədi ilə müxtəlif yardım xidmətləri təmin edilir. Universitetin eləcə də ambulator klinikası, iki tibbi yardım məntəqəsi, 4 yeməkxanası, 3 voleybol meydançası, şahmat zalı və iki idman zalı vardır. Bundan əlavə, universitetin Quba rayonunda Sağlamlıq və İstirahət Mərkəzi vardır. UNEC-in akademik qonaqları üçün yataqxana da vardır. UNEC-in yerli və beynəlxalq tələbələrinin yataqxana problemlərinə həll tapmaq tövsiyə olunur.  

Qiymətləndirmə qrupu tələbələrə qeyri-bərabər münasibət göstərilməsi hallarına rast gəlmədi. Qrup universiteti sənədləşmə prinsipləri əsasında tələbələrə bərabər münasibətin təmin edilməsinə çağırır. 
Güclü tərəflər, öncül praktikalar
· UNEC müvafiq və yaxşı texniki qulluq göstərilən tədris və təlim infrastrukturuna malikdir. 

· Qiymətləndirmə qrupu tələbələrin praktiki bacarıqlarının artırılması məqsədi ilə UNEC-də xarici maraqlı tərəflərlə birlikdə yaradılan laboratoriyaları güclü tərəf kimi qəbul edir.

· Karyera Mərkəzinin həyata keçirdiyi müxtəlif fəaliyyətlər UNEC-in güclü tərəfidir. 

· Kurikulumdan kənar praktika imkanları öncül praktikadır və tələbələrin praktiki bacarıqlarını daha da artırır. 

· E-kitabxana və e-universitet vasitəsilə tədris materiallarına elektron çıxış ekspert qrupunun alqışladığı öncül praktikalardandır. 

Tövsiyələr
· Qiymətləndirmə qrupu universitetə tədris materiallarının aktuallığını önə çəkməyi və müasir texniki resursları və tədris və təlim prosesində texniki avadanlıqlardan səmərəli istifadəni təkmilləşdirməyi tövsiyə edir. 
· Universitet tədris və tədqiqat sahəsi üzrə müasir e-kitablara, xüsusilə elektron tədqiqat jurnallarına çıxışı artırmalıdır. UNEC eləcə də əlçatan olan jurnal və kitabların sayını artırmalıdır. 
· UNEC bütün binalarında simsiz internetə çıxış, kompüterləri yükləmək imkanı və tələbələr və heyətin istifadəsi üçün ortaq kompüterlər təmin etməyi nəzərdən keçirməlidir. 
· Karyera Mərkəzinin əsasnaməsi yenidən nəzərdən keçirilməli və xidmətlərinin səmərəliliyini və xarici maraqlı tərəflərlə əlaqələrini artırmaq məqsədi ilə daha çox dəstək və resurs təmin edilməlidir. Eləcə də UNEC-ə məzunlarının məşğulluğunu artırmaq üçün yeni alətlərdən istifadə etmək tövsiyə olunur.  
· Qrup universiteti sənədləşmə prinsipləri əsasənda tələbələrə bərabər münasibətin təmin edilməsinə çağırır. 




Əlavə 1: UNEC-ə sahə səfərinin proqramı 

Çərşənbə – 5 aprel
9.30—11.00 
Ali rəhbərlik
11.30—13.00 
Dekanlar və direktorlar 
13.00–14.00 
Nahar
14.00—15.00 
Elmi Şura
15.15—16.30 
Tədris və tədqiqat heyəti
16.45—17.30 
Keyfiyyət təminatı heyəti
17.45—18.30 
Tələbə nümayəndələri
Cümə axşamı – 6 aprel
9.30—10.30 
Maliyyə üzrə təhsil proqramı – işçi heyət 
10.45—11.45 
Maliyyə üzrə təhsil proqramı – tələbələr
12.00—13.00 
Dəstək xidmətləri
13.00–14.00 
Nahar
14.00—14.45 
Binada və təlim məkanında gəzinti 
14.45–15.30 
Binalararası səyahət 
15.30—16.30 
Biznes və idarəetmə üzrə təhsil proqramı – işçi heyət
16.45—17.45 
Biznes və idarəetmə üzrə təhsil proqramı – tələbələr 
Cümə – 7 aprel
10.00—11.00 
İqtisadiyyat üzrə təhsil proqramı - işçi heyət


11.15—12.15 
İqtisadiyyat üzrə təhsil proqramı - tələbələr
12.15–13.00 
Binalararası səyahət
13.00–14.00 
Nahar
14.00—15.00 
Karyera Mərkəzi və İnsan Resursları Şöbəsi
16.00—16.30 
Ali rəhbərliklə yekun görüş 

